
WAAMINI WOOMALELA

 Tith’ihu a Wirimu, iwo p’utthuna wahu ohiy’ula. Hiyo
nithukumanne vamosa wira naamini paahi, omwaamini

Pwiya Yesu paahi. Aakhala ale va, ohiy’ula, anwereiwa ni
oohaaxeya, ni hiyo noovahererya mu—mu—muteko ahu ohiy’ula
wa ovonihiwa w’aretta ni oohaaxeya mw’erutthuni. Vano, ntoko
mulipa-oowiipa omanlyawe wiipa nsipo nlo nooreera, Nto Yesu
Aahirwa, Nyuwo murwe vanlakani wa hiyo ohiy’ula, Pwiya, ni
mwaavonihe ale othene oohaaxeya, ni khonrowa okhala hata
mutthu ootteettheya eriyari ahu ohiy’ula. Munivahe, Pwiya, ni
munikhaliherye okathi onwehaahu Masu vano wira niphwanye
waamini woophiyerya okathi ula. Hiyo ninvekela mwa Nsina na
Yesu. Amen.
2 (Ti sawani?) Sookhola ilumeta va, simurimeenle mutthu,
ni siphwanyiwe mukereja. Akhala mutthu…sakhala sawinyu,
ahe, siri vaplataforma va, vapulpitu.
3 Vano, miyo koosuwela wira anci-ene annivara muteko, ni
ahaana orowa owaani voohilekela, nto tivo miyo nkinrowa
olavula okathi munci-ene; nto nuumala ninookhalana eliinya
ya mavekelo wira naavekelele aretta. Eyo ennikivaha mureerelo
wo—wo ophiyerya myaha kamosa-kamosa soowaakuveya
sinammala-ru ophiya musaala, otthara seiyo naanaano va
nihinatthi okela, ni oxekuw’ola, sikina saya, tthiri, ti sootepaxa,
ni soowali. Ni, kinnikhalaka kilikariki, ni kaavekelelaka aretta.
Koonaka ntata na Pwiy’ahu Yesu waavoniha aretta n’ale
oohaaxeya, vekeekhai moota Owo oryaawe oothamaleya!
4 Vano, kahi imaara sinci-ene hiyo ninkhalanaahu miteko
iya sa ovoniha, okhala wira voolimaleleya…Erooho Yoowaarya
enimoorwa wakhala-ru mwaha wowaakuveya, ni olamula
voohilekela, ni othanla ni ohimya etthu ya yeeyo. Nto sikina,
vano, hiyo paahi…khino khehiyo yootepaxa, tivo ninhiyaahu
paahi ovira. Nto miyo kuupuwela, okhalaka wira ninrowa
okhala va vaara vaili olelo, naahaana ovahererya muteko mmosa
wo waavekelela aretta. Miyo kinnaamini ovonihiwa wa aretta.
Kinnaamini wira ti yooruma ya Bibilia. Khanikhanle olaleyaka
eyo, ehikhanle…Ehapari yooreera yoomalela, nihihenle-mo
yeeyo.
5 Vano, vanniweryaneya…Nkisuwenle nlelo, nkilikarenle
owaani ohiy’ula nlelo, khino vanooweryaneya Ettiminku miyo
ovira-tho vaava. Nto nyuwo mwa—nyuwo mwaahiniiwe-ru
esumana yeela, Billy aahooleeleni, owo onoosuwela ohoolo
vakhani esumana yeela, mwaahiiwe-ru etthu, nto ninookhala-
tho vaava Ettiminku enrwa; okhala wira siiso munookhalana
Nihiku na Anamuteko, moone, wira mmumule, nto siiso…wala

wira mphiye owaani. Munnona? Nto siiso ninimweehererya,
Apwiya yatthuna vale. Vano, ahe, nyuwo mwaahiiwe…
Kinoona wira Billy onimooveleelihani ettikitti emosa, wala
onimooleelani muteko wiiraneyaka mwa enamuna emosa, tivo
owo aahiwiihaneni, vano miyo kinootthika wa—wa Ettiminku
ela enrwa. Yakhala wira, Munna Neville, vakhala saana,
okhalana-tho muteko mmosa? [Munna Neville onlavula ni
Munna Branham—Mol.] Oh, ti yooreera.
6 Akhala mutthu ontthuna osuwela, Collins ula
mwaamukhaani, va, ni okathi wa Ikanyeryo Thanu na piili,
mameetiku yaahimuleela mwammiravo owo, aahaaxeya ni
ehooma ya mwaamukokho, wira aahaana okhala ommaathale ni
owurya ovira mutuupuni; wira—wira khiyaakhanle-tho yo wira.
Ni atithi awe n’ame awe khimuruuha owaani khumwaatalela
okatthi, khunvekelela. Nto Pwiya Yesu khunvoniha voomalela,
owo khutthikela oxikola; vano akhulupale khuwiihana
mwaha wa yeeyo. Vano awo khumwiihana muratti a muteko
aamukhapelela, ni owo khaawerya waamini…Owo khaawerya
waamini etthu ntoko eyo, ni khuroihiwa mwammiravo wira
amwaleiwe, ni aari oolikana ni mukumi. Nto, Yesu aahirwa,
owerya wa namweererya nto waahimalamalihiwa!
7 Moosuwela, etthu yootikiniha, kaarowa onvekela mutthu
wiipa nsipo nlo ohiy’ula. Ni okathi waarumeelaaka musaala
mmwe, khwiiweya, mutthu aipaka ota nno, Nto Yesu Aahirwa.
Nlo—nlo nahiipiwe-ru, kaarowa onvekela mutthu wira aipe
kihinatthi—olavula ohiy’ula. Tivo, Owo—Owo onvara itthu
sothene oratteene.
8 Vano, anci-ene a nyuwo munrowa olipelelaka mpakha
voosiisu, ale arina erakamelo yinci-ene wira yeette, ni miyo—
miyo kinnixukhurela yeeyo—wiilipiha iwo. Amosa-amosa a
nyuwo munimweettiha orowa owaani ohiy’ula okhala wira
muhaana orowa ovara muteko oxaka-ru, voosiisu, ni miyo—miyo
koosuwela wira ti yoolipa. Vano nto kuupuwelaka, ni woona
eyo,…
9 Ni miyo kinnikhalana okathi aka, moosuwela; kinnikhala
oonyoonyeya. Kinniphiyerya nipuro miyo…Enikiira miyo, ti
okathi kimphiyeryaaka okathi owo kavaraxa-ru muteko, nto
Satana onarwa okiirela, “Vano, khaavo oncaliwa ni nyuwo.
Vekeekhai khamurina mpatthani mulaponi, moone.” Nto siiso
eyo…
10 Muupuwele, miyo nkihiyo oohittehattehiwa.Moone, kihaana
oxintta eyo. Nto kaawehaka ottuli ni woona etthu ntoko ela,
kinoomuhokoloxerya wiitho wawe ni wira, “Ankhi ele?” Eyo
ennikikhaliherya oxintta. “Ankhi ele?”
11 Ntoko mpatthani aka mmosa, okilaanthe va—
vamuthukumanoni va, naahikhala ni—ni—nihimo, muthinto
mmosa wa ni—nihimo nihinaamini ovoniha wa Muluku,

naammurweenle mmirav’ola naanaano khimuhimeerya, “Etthu
ele awo anlaleyaaya iwe ya ovoniha iwo wa Muluku, khiyaavo
etthu yooloka.”

12 Nto mulopwan’ola onkhala oKentucky, vakhiviru ni
muthiyanammosamutokweene, okathi waaryaahu Omaxaaxani
oActon, aakhwa ni kankuru. Vano muhim’awe khurwa
vamuthukumanoni ohiyu yoowo ni nleeso mmurupani mwawe
owo aaruuhale-awe, nto Erooho Yoowaarya khumwiihana
muthiyana oryeene ottuli iwe (ni miyo kiira kihinatoko okhala
elapo ele khalayi) ni khimuleela wira “aahikhalana nleeso
mmurupani mwawe, owo aarinaawe vale, aakunxe-awe owaani,
ni wira muhima awe aari vantumuxani khata, akhwaakamwaha
wa kankuru a mmirimani. Mameetiku yaaroomuhiya.” Nto miyo
khwira, “Murowe mwampweherye nleeso muthiyan’owo, maana
SIISO ANIHIMYA T’APWIYA, ‘Owo onookhala mukumi.’” Nto
owo waari ohiyu, anamwaattamanani osulu iwe yuupuwenle
aya wira waari muttitthi wa Anakhotto a Woopola, okathi
Munna Ben ophiyale-awe iwe, vano nto khuhela…Ni—ni
nto muhan’owo khuvonihiwa voolikana mpakha vanvaraawe
muteko awe ni muteko wa namwaattamanani.

13 Vano mmiravo ola, asuwelaka yeeyo, owo khwira,
“Vano muleeliherye mwah’awe!” Eyo yaahimaliha mwaha.
“Muleeliherye; moosuwela wira owo aarina kankuru. Owo
aari wenno oLouisville ni mameetiku yaahipaka operasawu,
vano khuhiya paahi, ‘Khimuttottha, khumuhokoloxa. Khiyaavo
yaaweryaneya wiiriwa.’ Nto vano owo mukumi, voolikana.”
Khwira, “Muleeliherye yeeyo.” Eyo yaahimaliha mwaha.
Munnona?

14 Moosuwela, mBibiliani, ehimmwe wira, “Vano awo
khiyaawenrye ohimya etthu yoovirikanyiha, okhala wira
mulopwan’owo eemenle eriyari aya, mwa yoowo waapakiwe
mwiiriirya.” Ti vaavo hiyo…Eyo ennimuulihiha muru Satana,
kahi siiso? Mulopwan’owo eemenle vale mwa yoowo waapakiwe
mwiiriirya.

15 Muluku onnaahihimuxa alipa-ookhwa? Va ori mutthu, vaava
va, ohihimuxiwe mw’alipa-ookhwa. Muluku onnaavoniha
aretta? Oh, wulu, matata yaanvenxiwa mapuro othene.
Muluku onnaavoniha aretta. Ni hiyo noosuwela wira Owo
ti—MIYO KOOKHALA MUULUPALE, kahi “Miyo kaakhanle”
muulupale wala “kinrowa okhala”; MIYO KOOKHALA. Ti
yeeyo. MIYO KOOKHALA, ole “onkhala kweekwe, mapuro
othene, okathi wothene”; mmosaru nsana, olelo, ni mahiku
othene.

16 Vano, wira naakuve, nrowe nimukhunle vano Bibilia
ooreerihiwa. Kintthuna kisome ni—nipuro nimosa nenlo—nenlo
“naakitikinihaka” kaasomaka. Ni kintthuna kikhalane eliinya



4 NSU NOOLAVULIWA

ya mavekelo ohiy’ula, ni kaavekelele atthu othene antthuna
ovekeleliwa.
17 Nto vano ninrowa okhunla mwa Marku, Marku Oowaarya,
kapiitulu 11 ya Marku Oowaarya. Ni ninrowa opacerya
osoma ntoko e—eversiikulu 22 ya kapiitulu 11 ya Marku
Oowaarya. Ni anci-ene a nyuwo munnisuwela Yoolempwa ela,
ti yoosuweliwa saana. Yaari Yoolempwa miyo kuupuwelaaka,
Munna Russell, okathi ale…okathi Owo aalavunle awe ni miyo
khuhimya sa ikhopa iye. Ni awo…eyo yaari Yoolempwa ene
yeeyo kuupuwelaaka. Kweekwe enkhalaka yootikiniha. Owo
iirale, “Nyuwo mwahimya”; kahi “Miyo kahimya.” “Nyuwo
mwahimya!”
18 Vano, nrowe nisome.

…Yesu aakhulaka aahaahimeerya wira,
Mmwaaminiki Muluku.
Tthiri kinooleelani wira, Ole onrowa wiirela

mwaak’ola, Muthaame-vo, mwairihele mphareya;
ohihoveryaka mmurimani mwawe, nave aaminiki
wira enihimyaawe enimwiiraneya; onimwaakhela
enihimyaawe.
Tivo kinooleelaakani wira, Sothene nyuwo

munvekelaanyu, mwaavekelaka, mwaamini wira
munimwaakhela, vano munimwaakhela.
Ni mwaavekelaka, mmulevelele, mwakhalana nthowa

ni mukhwaanyu: wira Atith’inyu nave-tho…wira
Atith’inyu ari wirimu yooleveleleni soottheka sanyu.
Masi nyuwo mwaahileveleleke, nnakhala Atith’inyu

ari wirimu khanoolevelelani soottheka sanyu.
19 Vano, waamini onlipiheriwa mwa olevelelela, nto. Ni siiso,
ntoko sihimmye ahu voosiis’ula, nitthunaka ohela ekereja nipuro
vaavo nikhanle ahu tthiri woonaka okathi wa omurummwa
weetteettaka eriyari ahu, eyo t’ile hiyo othene emphavelaxaahu.
Ni eri vale vamukhora. Hiyo ninnoona eyo, masi nintthuna
noonaxaxe. Hiyo nintthuna wira ekhwalale wira e—ekhale
mukhaliheryo wa hiyo, wira wa hiyo ekhwalale wa akina.
20 Muupuwele, Yesu (ntoko soonalyahu mwa nisomi
voosiis’ula), Owo khonarumeeleke owerya Wawe Mwaneene,
Owo aarumeenle wa akina. Ti yeeyo aaveleeliheriwaawe. Nto
nyuwo munnuupuwela imaara sikina, “Mwaha wa xeeni Mutthu
ahaareerane owerya, ntoko Yoowo, aarowaawe ophiyererya
awereiwaka?” Ayo, mulopwana. Miyo koosoma muliivuruni
emosa, nipuro nlo, okathi Owo omuhihimunxe awe mmirav’ole,
mwaana a naamukhweli a oNayimi (kookupali, Mukhulupale
a Mpaani mwa Davidi), wira Owo aahikilaathi vamwala
khwiisinla owereiwa muru. Munnona? Owo ookuxa iretta
sahu. Okuxa enihimya “otthepa.” Moone, Owo ookuxa. Ni

Owo aahikhalana sothene mu…ntoko hiyo sirinaahu. Owo
aahikhalana eretta, Owo aahikhalana ottehattehiwa, Owo
aahikhalana mukattyamiho, Owo aahikhalana wuukhuleya
ntoko sirinaahu, okhala wira Owo aahaana okhala muthinto
wooreerela wa Mulipa-oolapelela; tivo Owo aahaana okhala
oowiira mpantte, Mulimi a mihokorokho, Owo ohinatthi
osuwela. Muthiyana veehimeni ni itthu sinci-ene, moone, hiyo
naweharu mwa Soolempwa.
21 Kintthuna kihimye wira kinnaamini Yoolempwa yothene,
ni wira khula epantte ya Yeeyo ekeekhaii. Aakhala alipa-
oowuulumela olelo ahintthuna waamini yeeyo. Namuulumela
mmosa aahinto ohimya “okathi Yesu aarumme awe awiixutti
ale vaavale aatthukeleliwe mwaapuuru ole, vaavo iphiro piili
saakumanaya, wira Owo aarootthokiha eyo khalayi ene vaavo
mwaapuuru ole aatthukeleliwe awe.” Moone, awo khansuwela
saana wiraMuluku aarootthokiha eyo khalayi ene.
22 Muluku aahikileela, nihiku nlo nno, ni Munna Dauch, wira
“kaamutthikela onvaha ntata, mphironi.” Eyo ti yootikiniha
saana, miyo nkaakhanle vaava voosiisu owo; masi minuutu
miili sikina, wala minuutu mmosa-tho, nkaarowa okumana
ni yoowo mphironi. Masi miyo kikhuma mukaaroni okathi
ene yoowo wira kivahane ntata ni yoowo okathi waakelaawe,
mphironi. Owo khaakisuwenle; owo khaawanre ilumeta sawe,
khaawerya okoona. Vaiwale awe nsu naka, owo khupacerya
wunla. Yaari exeeni iyo? Voolimaleleya owo khoniira eyo, masi
waari waakhuliwa wa etthu aaleeliwaawe iwe vathi v’eheema
y’epheyo; wira owo aamwiira eyo.
23 Miyo khwira, “Ni nyuwo munookhala-tho mukereja”;
otthuna wa murima awe. Okathi waarinaahu muthukumano
oChicago, owo aatthuna orwa vamuthukumanoni vaavo,
murima awe waaniphavela. Miyo khuveleeliha etelekrama
ya makhomaso y’okhuma wa hiyo ni anamwane, nimuleela
wira hiyo naanvekela wira owo avone, vowaakuva. Ni munna
mmosa oophenteya, aamuthotonle, khuhimya wira owo—owo
khaareere otthuna orwa. Masi owo okilaanthe va, ohiy’ula, ni
hiyo. Munnona? Eyo khiyaatthokihiwe khalayi ene. Muluku
yoowo onnitthokiha, Owo onniiriha sothene ovara muteko
voolikana oratteene.
24 Namuulumela mmosa emaara emosa iirale wira
“Khivanxankiha Yesu aawenrye awe okuxa mikatthe mithanu
khwaalyiha atthu ikonto thanu,” khwira, “mikatthe saakhala
suulupale mahiku ale, nto Owo aaroomeya khula mukatthe wira
aalyihe atthu ekonto emosa.”
25 “Kinoowuupuxeryani wira, mwammiravo mmosa t’arina
wira akhuure othana!” Mwanamwane mmosa t’arina mikatthe
mithanu saawerya waalyiha atthu ikonto thanu, ni okhala
oovona. Vano ankhi ittanka muloko ni piili saathukumanyiwe

ohoolo waya? Munnona? Oh, awo paahi…iyo iyuulumelo paahi,
ti yeeyo tu. Eyo khenrukunxa Masu a Muluku. Awo anootthikela
ntoko aryaaya, moone, anookelela ohoolo.
26 Vano, nintthuna nilavule vano mwaha wo waamini, ni
enamuna emosa ya waamini yoovirikana: Waamini Woomalela.
Eyo etthu yuulupale. Vano, waamini, hiyo ninnihimeeriwa
mBibiliani, “Waamini onrwa mwaha wo wiiwa.” Vano, nyuwo
khimukhanle woopowaka muhirina waamini. Ni waamini etthu
emosa murinaanyu waamini wira eri vaavo, wira tthiri khiyaavo
etthu ekina enrowa wooniherya wira eri vaavo woohikhala
waamini. Vano miyo kimphavela wooruuhelani waamini, wira
mukhale oolikanela eliinya ela ya mavekelo, minuutu vakhani
sinttharelana.
27 Vano, waamini: “Ole onrwa wa Muluku ohaana waamini
wira Owo ookhala.” Ni khivanweryaneya o—omusiveliha
Muluku muhirina waamini, khimukhanle omusivelihaka
Owo. Ni mwaahimyaka wira munnimwaamini Muluku…
khimunatoko omoona Owo, moone, vano nto muhaana waamini
Yeeyo ni waamini. Nto vaakhanle wira mwaamuwerya omoona,
khuwaarowa-tho okhala waamini. Munnona? Etthu p’itthu
miyoonelo sinooniheryaya, khuhiyo-tho waamini, eyo ti
yoopakiwa ya siyensiya; moone, khuhiyo-tho waamini. Masi
muhaana omukupali Owo ni waamini. “Ni ole onrwa wa
Muluku ohaana omwaamini Muluku; ni waamini onrwa mwaha
wo wiiwa Masu a Muluku.” Munnona? Muhaana toko waamini
wira ala Masu a Muluku, ni muhaana orwa wa Muluku ni
Masu. Munnona? Okuxa Masu paahi, ele Awo anihimyaaya, ni ti
yooreera, sothene sikina soovirikana ni Yaawo, kehiyo yooreera.
28 Abrahamu aahaana waamini paahi ele Nsu nle
naamuhimenrye aya. Ni okathi waarinaawe miyaakha emiya
emosa, miyaakha miloko miili ni mithanu ohoolo waya, owo
aahilipa saana aaminiki Yeeyo ovikanamiyaakhamilokomiili ni
mithanu okathi aavahiwe aweYeeyo.Munnona? Owo aahaamini.
Ni “Owo khaamuhovenrye natiri aMulukumwahawo ohaamini,
masi aahikhalana ikuru, amuttottopelaka Muluku, asuwelaka
wira Owo aaniwerya opaka etthu Owo aalaihenryawe.” Ni
ti siiso, khula mmosa ohaana okhala siiso. Muhaana orwa
ni waamini ohinvonya, mwaaminiki wira Muluku oommana
natiri. Masi vano, muhaana okhala voopuroni wira mukhalane
waamini iwo, ni ti yeeyo enrowaahu olavula; moone, wira
naakhele waamini iwo.
29 Mwa aHeperi, Eliivuru y’aHeperi, kapiitulu 11,
ninnihimeeriwa yeeyo.

…waamini ti ekeekhayi sa itthu sinlipelelaahu,…
30 Vano, va ti vatthu atthu anci-ene anvonyaaya waakhela
ovonihiwa waya, wala etthu awo anvekelaaya, okhala wira
awo ankuxa waamini ntoko etthu ehikhanle. Munnona? Awo

khanaamini eyo. Eyo—eyo ti…eyo—eyo kahi otthokelela. Eyo
etthu y’ekeekhai.
31 Vano, nwiriyane oratteene! Moone, kahiyo etthu
munaakanyeryanyu. Ti w’ekeekhaixa wa nyuwo ntoko khula
moonelo w’erutthu anyu onooniheryaya etthu p’itthu ekina. Ti
w’ekeekhaixa ntoko maitho aka anihimyaaya, “Ela ekapatti
y’epaphelo.” Ti w’ekeekhaixa ntoko ohimya wira “ole muthuko.”
Ti w’ekeekhaixa ntoko ohimya wira, “Kinniwerya okwannya
ekhasako aka.” Ti w’ekeekhaixa ntoko—ntoko sinimwiiwaaka
mwaan’ole alavulaka vale, wala onyakula wawe. Moone,
w’ekeekhaixa siiso, ntoko muusika orumaka. Ti w’ekeekhaixa
ntoko kaalawihaka etthu mwaano mwaka. Ti w’ekeekahi
siiso, paahi muhinwerya omooniha mutthu mukina. Nyuwo
munkhalana meekh’inyu. Amen! Ti wawinyu. Waamini ti
ekeekhayi; moone, kahi ethale paahi. Tivo, atthu anci-ene
anrwa…
32 Vano, ala masomi oowiixerya saana, ni kinrowa vasulu vaya,
nuumala nyuwo mukeleleke vathi saana. Munnona?
33 Nwehe, eyo etthu emosa munkhalanaanyu; kahi
waakanyerya, nyuwo mwakhalanaru vekeekhai. Ti
w’ekeekhaixa wa nyuwo ntoko yaarowaya okhala etthu ekina. Ti
w’ekeekhaixa ntoko—ntoko nyuwo munsuwelanyu wira—wira
nyuwo muneetta mukaaroni. Ti w’ekeekhaixa ntoko osuwela
wira nyuwo mukilaanthe mukereja. Ti w’ekeekhaixa ntoko
muniiwaanyu nsu naka. Ti ekeekhayi, kahi waakanyerya, kahi
moonelo; masi etthu murinaanyu, ni onoorweelani mwaha
wo wiiwa Masu a Muluku, nto Yaawo paahi. “Waamini
onrwa mwaha wo wiiwa, nto wiiwa Masu a Muluku.” Eyo
enootthikelihani nipuro waamini wanyu, nto, ohinkhalaya mwa
mutthu. Khokhanle mwa mutthu. Khokhanle mmutthenkesoni.
Khokhanle munikhuruni n’atthu. Ori mwa Muluku, okhala wira
Muluku ti Masu. Munnona? Waamini wanyu ori mwa Muluku.

Waamini onrwa mwaha wo wiiwa Masu a Muluku.
34 Vano okathi Muluku, ni Masu Awe,…kahi ni etthu mutthu
mukina iirale awe, mutthu mukina ohimmye awe, masi ele Masu
a Muluku ahimmye aya. Owo iirale, “Moolumo othene a mutthu
t’owootha, nto Awaka ekeekhaii.”
35 Vano, nyuwo mwamoona mutthu mukina airaka etthu
mwaha wa muteko wala wira wa Muluku, wala natiri a Muluku;
nto anci-ene khunaira, “Ni, miyo kinniwerya wira yeeyo.” Iwo
waakanyerya. Ni yaairaka siiso, munaaphwanya oowooceela
nipuro nlo. Ehaana okhala etthu. Vano, vooweryaneya iwo
waaminii. Eyo etthu emosa yaarowa wooruuhelani waamini.
Vooweryaneya, ntoko mwaakivekenle-ru mwiri wa karvalyo,
ni miyo kinoovahani enuku. Vooweryaneya nyuwo mookhalana
mwiri wa karvalyo, masi nlelo khonatthi wiima; masi
okathi tthiri enkhumelaya, onkhala mwiri wa karvalyo. Ni

nyuwo mwaakanyeryaka wira Muluku onniira yeela,…Masi
okathi munuupululeliwanyu, onkhala waaminii nto, Waamini
Woomalela ohikhanle ovonyaka.
36 Mwaha wa yeeyo soowoona iyo sikhanle aya so—
soosuwanyeyaxa wa miyo, okhala wira soolipiheriwa okhala
“soolikana” khula okathi. Munnona? Ni koosuwela wira Owo
oolaiherya yeeyo. Ni Owo oolaiherya muhina mwa Masu Awe,
nto Owo onoorwa va ni oolaiherya nihiku nla. Tivo, munnisuwela
veemenlyanyu, okhalaka wira Owo ohimmye siiso. Moone, eyo
ennikivaha waamini, okhala wira Owo khonaireke etthu
yoovirikana ni Masu Awe oolempwa. Munnona? Ni yaakhanle
yoovirikana ni Masu, nkaakhanle waaminiki. Enruuha-tho
olukama Masu, moone, waamini mwaha wo wiiwa Masu a
Muluku. Nyuwo muhaana wiiwa Masu! Masu a Muluku ti Masu
Oomalela mwa Sothene. Ti yeeyo tu entthunaanyu, ti Masu ala.
37 Vano, waamini okhalaka ekeekhayi, ni vaavo hiyo ninnoona,
mwa aHeperi, ele yaari waamini, ni etthu ale yiiralyaya ale
yaarina waamini. Moone, sookhala imaara sinci-ene atthu
ankhalanaaya waamini olelo, nto meelo awo kharina, mmeeloni
mwaya yookhala etthu, ni etthu ekina. Masi okathi Muluku
onlipihaawe ni nankura, khiyaavo enkhalakhala yookumihakani
mwa yeeyo. Nyuwomunoorowela paahi, mphavelaka ophwanya,
mwaakanyeryaka. Ni waakanyerya onkhala “ohimya pure
muhirina owerya,” nyuwo munimweehereya ela paahi, ni
munimweehererya ela, ni murowaka ephiro ela nno, ni
otthyawela nno, ni otthyawela iwe. Nlelo khamurina Waamini!
Masi okathi…ti yeeyo hiyo eniihanaahu waamini.
38 Miyo—miyo—miyo…Kileveleliwe. Kintthuna wira
nyuwo…Kooxukhuru, munna.
39 Miyo—miyo kintthuna wira nvare ela vano. Hiyo…Ekereja
ehaana wiivenxa Mmansaya mwa owerya waMuluku. Sayi? Niri
vakhiviruxa wa woomalelani, vano; ni kookupali wira Ekereja
eri mwa mukhalelo mmosa nikhanle ahu wiixuttihaka Eyo itthu
sowiixeryaxa vakhani, ni orulawaamini nnowowiipaka,moone,
ni okela mw’etthu y’ekeekhai. Munnona? Ehaana okhala etthu
munsuwelanyu!

Nto nyuwo mwaira wira, “Munna Branham, owo kahi
luuxu.”

“Nnya miyo koosuwela wira luuxu.”
“Munsuwela sayi wira luuxu?”
“Miyo kinooweha.”
“Ahe, munsuwela sayi wira khimwaakhanle oovonyaka?”
“Woona waka kweekwe onnikileelaka wira ole luuxu.”

Munnona?
40 Nto mwaha wa yeeyo kinaamini aka soowoona iyo, okhala
wira kweekwe sinikileelaka ekeekhai, okhala wira enkhuma

Mmasuni. Munnona? Nti Owo ahimya vale, eyo ennimaliha
mwaha. Vano, yaahimmwaka siiso, khuwaavo-tho muteko wo
waakanyerya, enimwiiraneya. Nto nyuwo munimwiiwa “SIISO
ANIHIMYA T’APWIYA,” moone, okhala wira ti—ti yoovikana
muupuwelo wa mutthu. Eri moosuwelani mwa muupuwelo
w’Apwiya. Masi nyuwo muri va, ntoko Mwiri…erintta eniima
muhokorokho ori vaMwirini. Munnona? Muluku onimurumeela
mutthu, nto mutthu paahi. Muluku khonrumeela maakina.
Muluku khonrumeela makhuru a atthu. Muluku khonrumeela
mitthenkeso. Muluku onaarumeela atthu v’omeekha, okathi
wothene!
41 Vano, waamini ti ekeekhayi, ni mwaha wa yeeyo, hiyo
ninnisuwela, itthu iyo sothene sinnipakiwa. Kuhiyo o—kuhiyo
wuupuwelela, ti ekeekhayi; vanci-enexa Waamini Woomalela.
Ti yeeyo enlavulaaka ohiy’ula, ophiyerya Waamini Woomalela.
Kuhiyo wuupuwelela.
42 Vano, akina, anniwiiriha atthu orwa ahimyaka, “Oh, miyo
kookhalana waamini wothene; oh, vekeekhai kookhalana.”
Ahe, mweemelenle-ni va, nto? Munnona? Munnona? Moone,
so—sowiira sanyu sinnooniherya wira khamurina etthu
munihimyanyu. Munnona? Mwaarina waamini, vano
mweemelenle-ni muliinyani mwa mavekelo? Munnona?
Muniirela-ni itthu iya?
43 Moone, mwaarina Waamini Woomalela, mwaamunweha
voolukama Muluku ni waamini, ni orowa. Nyuwo—nyuwo
khamwaarowa otthuna okela muliinyani mwa mavekelo.
Khamwaarowa otthuna itthu iya, okhala wira waamini
wanyu waamwiira okhumelelinhe siiso. Munnona? Maana
xeeni yaarowa okhalana miyo ohimya wira, “Kihaana owara
ekamisa”? Koowara ekamisa!
44 “Munsuwela sayi wira moowara ekamisa?”
45 “Ahe, kinnoona, kinnoona, ni koosuwela wira eri vaavo.”
Ahe, eyo ti y’ekeekhai okathi Waamini Woomalela onlipaaya.
Nyuwo khamu—nyuwo khamumphavela-tho. Ehiiriwa; nyuwo
munnisuwela.
46 “Munsuwela sayi?”
47 “Waamini onikileela siiso!” Ti yeeyo. Munnona? Munniiwa
saana vano, entthunaaka ohimya? Waamini iwe Woomalela.
48 Vano, mwa moolumo makina, “Miyo kinihimya pure, ahe,
kinoorowa. Bibilia ohimmyewira, ‘Nwiihane ahumu amukereja,
attikitthele makhura, avekelele.’ Koosuwela, wira kinoovira.”
Nto nyuwo muniira, “Ahe, kinoorowa ovonihiwa.” Moone,
nyuwo munookhanyererya; mwaahikasoope vano, munrowa
wii—wiipakela etthu mmansinyu paahi. Vano owo avira vale,
owo onimwiira, “Oh, miyo—miyo nlelo nkinoona.” Moone, eyo
vo, khimwaarina waamini!

49 Waamini wanyu wooloka onimwiira vaavale vale. Wa—
waamini wanyu wooloka onookhaliha y’ekeekhaixa wa nyuwo
mpakha…Nkanweheni mwaamuthiyan’ole aavuuva ephome,
owo iirale, “Kawerya-ru okwannya mukerekhere mwa nlaya
Nawe paahi, kinoovonihiwa.” Ni owo amalaka-ru wira, owo
iirale wira “aahoona mwa yoowo wira ovuuva wawe ephome
waahimala.” Owo vekeekhai aahaamini.
50 Nto okathi okwannyale awe Nenlo…wira ooniherye wira
waahimala—waahimala, Yesu aaroorukunuwa khwira, “T’ani
okikwannyale?” Waamini iwe Woomalela! Ni Waamini weiwo
Woomalela ohiy’ula, onoomukwannya Yesu Kristu siiso ntoko
wiiralyaaya iwe. Muthiyana aarwiiye ni Waamini Woomalela wa
okathi ole.
51 Vano, vano hiyo ninnoona, wira wopaceryani awiixutti
khiyaarina Waamini nno Woomalela. Awo khiyaarina, okhala
wira yaanikhalana Kristu, yeetta ni Yoowo; masi nto ohoolo
waya, Kristu aari mwa yaawo. Nto siiso, moone, ti yoolipa
nto okhalana Waamini nno Woomalela muhikhalanne Erooho
Yoowaarya; Ehaana oruuha, Eyo enniira. Vano, nyuwo muniira,
“Awiixutti khayaarina Waamini Woomalela?” Nnari; okhala
wira awo yaahikhalana mwaana nacile vale, awo yaaphavelaya
omoomola xetwani ula mwa yoowo, nave khuhiwerya wira.
52 Vano atithi awe khumoona Yesu arwaaka, nto khwira,
“Hiyo noomuruuhamwan’aka wa—wa awiixutti Anyu, nave awo
khawenrye onvoniha.” Munnona?
53 Nto ohoolo waya, awiixutti yaahimukoha Yesu, yiiraka,
“Hiyo nihiwerynle-ni onvoniha?”
54 Nto Yesu khwira, “Mwaha, wo ohikhalana waamini, wo
ohaamini wanyu.” Ti yeeyo. “Mwahawo ohaamini wanyu va…”
55 Vano muupuwele, awo yaahikhalana owerya. Yesu
aahaavaha owerya wo waavoniha aretta, waahihimuxa alipa-
ookhwa, ni owoomola axetwani, mahiku vakhani eyo ehinatthi.
Awo yaahikhalana owerya, masi khiyaarina waamini wira
erumeele owerya. Vano, vo eri Tapernakulu Branham! Vo
eri Ekereja, Mwaakameliwa, olelo! Erooho Yoowaarya eri
vaava ni owerya, masi nyuwo, khamurina waamini iwo wira
mmweettihe. Munnoona entthunaaka ohimya? Ontthuneya
waamini wira weettihe.
56 Va: Kihaana ecupu kisarinhe aka ni ntata. Koosuwela
etthu enrowaaya wira vanaasiwa ipholovolo, ntoko Masu, masi
kihaana omoopa kapwitthi. Mooro ohaana ophwanya oka. Oka
ohaana owerya, masi ohaana okhalana ekesu wira opattihe. Nto
etthu emosaru, oka ori mweecupuni, masi ontthuneya waamini
wira ohelele ni woope. Ti yeeyo entthuneya, moone, Waamini
Woomalela wira opattihe owerya wa Erooho Yoowaarya yeeyo
erinaahu vano, okhuma okathi Eyo eruule aya wa hiyo; waamini

wira opattihe, wira noone itthu suulupale, ori wira…waamini,
etthu munooniheriwanyu.
57 Ni murima woosareya ohakalala, munoovolowa musaala
wa aretta, musuwelaka tthiri enrowaanyu ohimya. Munvolowa
mmwe ni moosuwela enrowa okhumelela, etthu yuupululiwe,
ni nyuwo munnisuwela. Ni nyuwo munvolowa, “Mwa Nsina na
Yesu Kristu, nvenye vo. SIISO ANIHIMYA T’APWIYA!” Eyo eri
vo; iwo Waamini Woomalela. Yaakhanle atthu imilyawu muloko
yeemenle vaavale ahimyka wira khiyaarowa wiiraneya, nyuwo
moosuwela wira enoorowa wiiraneya khula enamuna, okhala
wira nyuwo moosuwela. Enoorowa wiiraneya. Voohicala etthu
mutthu mukina onihimyaawe, nyuwo mwa ole orina waamini.
58 Mwaamuwerya otthokelela, Yoxuwa, owiihanaka ahumu
a Isarayeli vamosa ni wira, “Ah, axinna, hiyo n’arumeyi
a Apwiya, kaatthuna wira nyuwo muhimye e…mwaakohe
Apwiya yaakhanle-ene saana vakhala—vakhala wira Awo
yaamunivaha waarya wa nsuwa vakhani, moone, ni yaavanre
nsuwa okathi vakhani”?
59 Nnari; owo aanitthuna eyo (ni woohikhala mavekelo,
woohikhala etthu), owo aanitthuna, nto owo aahiruma nsuwa
tu! Owo iirale, “Mweemele vaavo! Yookhala emphavelaaka, ni
kiri mmutekoni mw’Apwiya, ni Awo akirumme nno wira kivare
muteko ola, ni kiniira vooreeraxa sinweryaaka, ni nwanani
onoothyawa, ni awo arisa nno; kahiya-ru nsuwa otupweela, awo
anookumana akiruuhele-tho mukattyamiho wowaatta. Tivo,
mweemele! Ni, mweeri, mukhale vaavo!” Amen; nlo naahikhala
vaavale iwoora miloko miili ni xexe.
60 Vano, olumwenku waarukunuwaka nto owo khuneemexa,
ni nsuwa ninakhala nipuro nimosa khuhineetta, exeeni
yaakhumelenle nto? Vano, nyuwo mwaamwiikhaliha mulipa-
oohaamini, nyuwo mwahimya-ru ela, vano nto vaahikhale
siiso, vekeekhai munoothweela ni siyensiya, okhala wira awo
anihimya wira olumwenku weemenle-ru, waammora. Nto vano
exeeni? Ni nyuwo mwaahimyaka wira Masu a Muluku kahi
oolikana, vano nyuwo mwa mulipa-oohaamini. Munnona?
Masi yaahiiraneya, eyo t’itthu yuulupale. Miyo nkisuwenle
mekaanika ya yeeyo, masi yaahiiraneya!
61 Miyo nkinsuwela mekaanika ya Erooho Yoowaarya, masi
koosuwela wira Eyo yookimorela. Miyo—miyo nkinwerya
oleeliherya mekaanika ya Yeeyo, masi kinnisuwela iparakha
sa Yeeyo. Eyo—eyo ti yothene miyo—miyo enkicali osuwela,
iparakha sa Erooho Yoowaarya. Nto mekaanika, Owo t’onvara
eyo. Eyo ti esiiri Awe.
62 Mmirav’ola khaakhanle ovonihiwaka, okhala wira…
Awiixutti yaahikhalana owerya; Yesu aahaavaha owerya wo
ovoniha iretta sothene, owoomola axetwani, waakukuttha
anamaretta, ni waahihimuxa alipa-ookhwa. Owo aahaavaha

owerya, masi awo khayaarina waamini wira evarihe muteko
owerya yaarinaya. Nto nuumala awo yaahimukoha Yesu khwira,
“Ahe, vano, hiyo nihiwerynle-ni wira?”
63 Vano, muupuwele, awo yaahikhalanasa Masu; ni Masu
yaari Erutthu vale. Ni Masu yaahaaleela, “Kinoovahani
nyuwo owerya.” Amen! “Kinoovahani nyuwo owerya.”
Nto awo yaahikhalana owerya, masi khayaarina waamini
wira evarihe muteko Masu yaari mwa yaawo. Munnoona
entthunaaka ohimya? Masi, Yesu aahikhalana, Owo aari Masu,
ni Owo aahikhalana waamini wira etthu Owo aahimyawe
yaamwiiraneya. Owo khwira, “Oh, mmuruuhe va. Mpakha liini
koovilelakani?”
64 Owo aahikhalanawaamini, ni oweryaWawe. Owo iirale sayi?
Owo iirale, “Miyo nkinwerya wira etthu Mmansaka.” Mwaha wa
xeeni? Owo aalipa ni ele Owo aaryawe; Owo aalipana osuwela
wira Owo aari Masu. Ni Owo aanimwaamini Muluku, Yoowo
omukhalinhe Masu. Owo aari Muluku (Masu), ni awo yaari
mwa Yoowo, ni eyo yaaninvaha Owo waamini okhala wira Owo
aanisuwela nipuro Nawe. Owo aanisuwela etthu Owo aaryawe,
okhala wira Yoolempwa yaahihimya wira Owo aari yeeyo. Ni va
khula Yoolempwa yaanitthavana, wira yooniheryewira Owo aari
voolikana ele Yoolempwa yaahimmye aya wira Owo aamukhala,
ni Owo aanisuwela etthu Owo aaryawe.
65 Tivo, Owo aalipa ni ele Muluku aamukhalinhe-awe Owo.
Nto vakhala wira Owo ohiira eyo, vano hiyo khaninwerya
olipana ele Muluku onipanke awe ntoko alipa-oowaamini?
“Ithoonyeryo iya sinimwaatthara ale anaamini!” Owo aahikhala
waamini etthu Owo aaryawe. Ni nyuwo mwakhala mulipa-
oowaamini, mookhalana waamini ele mukhanle anyu: nyuwo
mwa mulipa-oowaamini! Ni nyuwo mwaamwaaminiki Muluku,
Bibilia onnihimya va mwa…“Vakha wira—murima ahu
waanilamulaka, nto khanikhanle okhalanaka waamini; masi
murima ahu waahinilamuleke, nto nookhalana waamini,
nookhalana nroromelo ohoolo wa Muluku.” Mwatthuna
osoma yeeyo, emphwanyaneya mwa Yohani Oowaarya 3:21.
Kookhalana Yoolempwa elempwe vathi vale.
66 Vano nwehe, Yohani Oowaarya…kinihimya Yohani
Oopacerya 3:21. Nwehe.

…vakhala wira mirima sahu khasinnilamula, nto
nookhalana nroromelo ohoolo waMuluku.

67 Masi vakhala-ru wira muniira itthu sikhanle soonanara,
khimukhanle okhalanaka nroromelo ohoolo wa Muluku. Tivo,
moone, nyuwo pooti…nyuwo mmansinyu munoosuwela wira
moovonya. Nyuwo mmansinyu munimwiisuwanyeiha ntoko
natampi, mwaha wo osuwela wira moovonya. Masi murima anyu
waahoolamulekeni, ni nyuwo moosuwela wira mwa mulipa-
oowaamini, ni khiyaavo ekhoottiheryo eriyari ya nyuwo ni



WAAMINI WOOMALELA 13

Muluku, nyuwo nvekeleke etthu entthunaanyu ni musuwele wira
munoovahiwa, okhala wira ti Masu nvahiwe anyu nyuwo siiso
ntoko yaari-aya ni awiixutti ale.
68 Vano, etthu emosa paahi murinaanyu wira nto, okhalana
waamini ele nyuwo mukhanle anyu. Mukhalane waamini etthu
Masu anihimyaaya wira mwa yeeyo! Ni Yesu aahikhalana
waamini Masu a Muluku, yaahimmye etthu Owo aaryawe,
“Yoolempwa sa Miyo.” Davidi, mwa Masalmo; ni maprofeta,
ni othene aya khiyaalavunle sa Yoowo? “Miyo ka Yolya ya
Ekumi ekhumme wa Muluku a Wirimu.” Amen! “Miyo ka Mwiri
yoole w’Ekumi w’omatta w’Edeni. Miyo ka itthu iya sothene,
MIYO T’ULE KINKHALA.” Ni Owo aanisuwela ni Waamini
iwo Woomalela, wira Owo aari Mesiya oottikittheliwa, wira
Erooho ya Muluku yaari mwa Yoowo. Owo iirale, “Vano, Miyo,
mwa Yoomi, nkiniira etthu; masi omwaamini Waka Muluku.” Ni
Muluku aari mwa Yoowo, Masu oowooniheriwa. Ni okathi Masu
a Muluku ankelaaya mwa nyuwo, Awo animooniheriwa, okhala
wira nyuwo mwa mulipa-oowaamini. Munnona? Ni mulipa-
oowaamini ti “waamini wa Muluku oneetta mwa nyuwo.”
69 Ennoosivelani yeeyo? Miyo—miyo—miyo okisivela nyuwo
mwa…Okisivela wiixuttiha nipuro e…moota wo…ele
ekhanle tthiri waamini.
70 Asuwelaka Owo aari pani, voohihoverya, Owo aanisuwela
wira aari Mwaana a Muluku. Owo aanisuwela, okhala wira
Masu yaanisuwanyeiha, Masu a Muluku yaanimusuwanyeiha
Ole Owo aaryawe. Owo iirale, “Kaahivareke miteko s’Atithi Aka,
weeso muhikaaminiki; masi miyo—miyo kaahivareke miteko
iyo, muhikaaminiki. Masi kaavaraka, vano mwaamini miteko,
okhala wira awo ti Masu oolaiheriwa anooniheriwa.” Oh,
vaakhanle wira mwaamuwerya ovenya mwa yeeyo, minuutu
mmosa! Moone, Masu Aneene yaahisuwanyeiha Owo aari Pani.
Ni Owo iirale, “T’ani onwerya okihimyana etampi?” Mwa
moolumo makina, “T’ani onwerya okooniha wira makhalelo
Aka ni miteko Saka khasimmaliherya voolikana ele Mesiya
aarinaawe wira?” Khaavo aawerya ohimya etthu; maana Owo
aari yoowo. Vano Owo aahikhalana waamini wira aamini, nto;
wira etthu p’itthu Owo aahimyawe, yaamwiiraneya.
71 Vano Owo aahirukunuwa khwira, “Miteko Miyo sinvaraaka,
nave-tho nyuwo munoovara. Woohala okathi vakhani,
olumwenku khunrowa okoona-tho; masi nyuwo munookoona,
okhala wira Miyo kinookhala ni nyuwo, hata mwa nyuwo.
Muhivela-vele etthu enrowaanyu ohimya, okhala wira
khamuhiyo nyuwo munrowa olavula, t’Atithi anyu ankhala mwa
nyuwo; Ti Yaawo anlavula. Ni Nkihiyo Miyo, t’Atithi Ankhala
mwa Miyo, Awo t’anvara miteko.” Munnoona entthunaaka
ohimya?
72 Vano, osuwanyeihiwa wa muKristu a Yoolempwa: Masu ala

oohimya Yesu: “Ithoonyeryo iya sinimwaatthara ale anaamini.”
Vano, munwerya sayi wiisiihana mulipa-oowaamini, atthu,
n’ukhootta Masu awo? Munwerya sayi wiisiihana mulipa-
oowaamini n’ukhootta khula epantte ya Masu ala? Munnona?
Khamukhanle wira. Nyuwo khamuhiyo mulipa-oowaamini,
tivo ithoonyeryo khasikhanle ottharaka, okhala wira nyuwo
munkupali paahi entthunaanyu waamini ni ohiya ekina Aya…
nyuwo khimunaamini Iyo. Masi muhaana okupali othene, ni
waamini Yaawo. Ni nyuwo mwaaminiki vale vekeekhai (kahi
wiipaka waamini, masi waamini vekeekhai), vano ithoonyeryo
iya sinimwaatthara ale anaamini.
73 Oh, mwaamuwerya omulikanyiha muKristu olelo ni
aKristu ale a khalayi? Moota awiixutti ale yeettale aya ni
owerya wa Erooho, ooweettihiwa ni Erooho Yoowaarya,
evaraka muteko. Namutthukweliwa paahi, ntoko silaleiye
aka ohiyu uwo, namutthukweliwa a Masu ni otthuna wa
Muluku; owo hata khaawerya weetta mpakha Muluku
omweettiha. Khamwaatthuna woona okhumelela Ekereja
siiso? Enimwiiraneya; enootthikela okhala. Ehaana—ehaana
okhumelela. Ti yeeyo. Eyo eno-…Eyo eri mphironi vano,
kinnaamini.
74 Maana Masu yaahisuwanyeihiwa, aahiisuwanyeiha
Mmansawe, etthu Owo aaryawe; ni Masu mamosaru
anninisuwanyeiha hiyo. Munnona? “Mutthu aakiphentaka, owo
onoosuka sooruma Saka. Ni owo aahimyaka wira onnikiphenta
Miyo, ni khuhinatthara sooruma Saka (sothene), owo nawoothe,
ni Ekeekhai hata khekhanle mwa yoowo.”
75 Nyuwo muniira, “Ahe, miyo nkinaamini sothene…” Ahe
weeso, wira…nyuwo mwa mulipa-oohaamini tu, ti yeeyo tu.
Vakhala wira Bibilia ohimmye siiso, eyo ennikhaliha yoolikana,
eyo ennimaliha mwaha Voohimala. Ele Bibilia ehimmyawe, ti
Ekeekhai.
76 Nkawehani vatthu Owo onihimenryawe, “Nyuwo mwakhala
mwa Miyo, nave Masu Aka mwa nyuwo,” Yohani Oowaarya
15, “nyuwo mwakhala mwa Miyo,” moone, omwaamini Yoowo,
“nyuwo mwakhala mwa Miyo, nave Masu Aka yakhala mwa
nyuwo, vano nyuwo nvekeleke etthu entthunaanyu.”
77 Vano, moone, Owo aanisuwela aari Pani, tivo Owo
aahikhalana waamini. Waamini waaniwerya okumiherya
okathi Owo aasuwenle awe ele Owo aaryawe. Vano, “Nyuwo
mwakhala mwa Miyo, nave Masu Aka mwa nyuwo,” nto
munoosuwela nyuwo mw’ani. “Nvekeleke etthu entthunaanyu,
munoovahiwa.”
78 Eyo khiyaarowa okhala yooreeraxa, ohiy’ula, atthu othene
yaavira muliinyani mwa mavekelo mmo, yiiraka, “Miyo ka
muKristu. Miyo nkirina olamuliwa. Miyo—miyo koosuwela
wira murima aka khonkilamula. Etthu emosa ennikileela

wira ohiy’ula t’imalelo ya ohaaxeya waka”? Eyo, nyuwo
munoophwanya. Nyuwo munookhuma va ni etthu. Khivancala
moota nvinre anyu muyuukhuweloni, wala muniiraanyu,
khenrowa ovara etthu mpakha Waamini iwe Woomalela
wiisooniherya ni wiisuwanyeiha mwa nyuwo, ntoko ekeekhayi.
Ni eyo yakhala vo, vano khiyaavo enrowa wootathani mwa
yeeyo.
79 Mwa—mwaarina kankuru, nto tothoro khooleelani nsana
wira mwaamukhwa ehinatthi ophiya Sekunta voosiisu, murima
anyu wothene, muhiweryaka omumula, kankuru ookhuunreni,
evirelo anyu y’ephome epakeiye-ene kankuru voomalela,
enakhaleru exeeni, nto Etthu emosa khurwa ni ekeekhayi yeela
ya waamini nno wooloka, Waamini Woomalela woopakiwa etthu
mwa nyuwo, mwaamutheya witho wa tothoro owo.
80 Mwaamukhala ntoko Eliya a khalayi, okathi eettale awe nno
ni nno ohoolo wa muluku eethiru, khwira, “Muhinkhuwelela-ni
vancipale? Ni khino owo orina muteko.” Owo aahisuwela etthu
aarowawe wira, okhala wira Muluku aahimuleela etthu yaarowa
okhumelela. Owo khwira, “Muluku onrowa waakhula ni mooro,
akhale Muluku.”
81 Awo khwira, “Ninnikupali ehimyeryo eyo.” Nto
awo khuyeeherya maasi vasulu va altaari. Ni awo—awo
khwiithikilasa, ni khwira sothene, ni khukhuwela, “O Pahali! O
Pahali! Akhulani!”
82 Eliya aaroomaala tu ntoko saaweryaawe. Owo khwira,
“Mwiituperyeke saana,” khwira—khwira, “khino owo orina
muteko. Khino—khino oronwe omesa. Khino owo oniira etthu
ekina, moone. Owo orookhuma orowaka nipuro nlo.” Awo
paahi…Aamwaatheya paahi, okhala wira owo aanisuwela
yaarowa wiiraneya.
83 Oh, nwehe okathi owo otthokinhe awe sothene. Owo
aarookhuma vale khwira, “Pwiya Muluku a Abrahamu, Isakhi,
ni a Isarayeli!” Owo khaamwiihanne nsina nawe vano Yakope,
“nawootothe.” Owo aamwiihanne Isarayeli, “mukhulupale ni
Muluku.”
84 “Pwiya Muluku a Abrahamu, Isakhi, ni a Mukhulupale
ole (Yakope), mutthuniherye yooniheriwe olelo wira miyo ka
murumeyi Anyu; ni kiirale ela, kahi otthuna waka, kahi
opaka waka, masi ni okiruma Wanyu kihiira yeela; Otthuna
Wanyu, Nyuwo mookileela etthu yo wira. Nyuwo mookooniha
itthu iya saarowa wiiraneya va. Vano, kooyeeherya maasi
waltaari. Kihiira itthu iya sothene ntoko okiruma Wanyu. Vano,
mutthuniherye yooniheriwe!” Nto ahimyakaru yeeyo, mooro
waahimora okhuma wirimu. Owo aahiroromela saana wira
waammora, okhala wira owo aahikhalana ekeekhayi. Mwahawa
xeeni? Masu yaahimmye siiso.

85 Vano, Bibilia yoola ti Masu a Muluku mamosaru. Ni
mwaaweryaka waakhela ekeekhayi, iwo Waamini Woomalela,
wira natiri ula Muluku omuhimmye awe t’awinyu:
86 “Munoona sayi, Munna Branham, mweemelaka vo ni
munawoona atthu arwaaka ni mattaava oohiyana-hiyana ni
itthu? Munnoova?” Nnari, mulopwana. Nnari, mulopwana. Owo
ohimmye siiso! Nkinatoko woova nnakhala okhala wira Owo
okileenle siiso, ni kinnaamini wira eyo Ekeekhaii.
87 Owo aakileenle-ru ohiy’ula, wira kirowe vamahiye va
mukhulupale kamuhihimuxe George Washington meelo
voosiisu, kaamulattula olumwenku wothene, “Rwaakani
moone yookhumelela.” Miyo kaamwiira, “Mmuruuhe othene…
mmuruuhe—mmuruuhe khula namuulumela munweryanyu ni
mwaakhalihe vakhiviru, munoorowa woona Ovuwa wa Muluku.
Muhele ekhatera eyo va vanrowaanyu okilaathi-vo ni omumula
vakhani; owo onookhala vaava okathi vakhani paahi, kimalaka-
ru omwiitthana.”
88 Ohiy’ule okathi mwammirav’ole oFilantiya, nihiku nle,
kiireke; aataleleiye vale ookhwa-ene, aataleleiye vale ewoora
muusu, oonyaanyeya, ephome mmaithoni, mphulani ni maaru;
metto sawe sikhaani soowuntekaseya, mpiyuukani mwawe
sikhaani; ni inawu sawe sooneyaka woomalelani wa ipiyuuka
sawe, ahirina ixapattho. Miyo khuweha, khuupuwela, “Ole
ohaana okhala mmiravo yoole.” Miyo khwira, “Nwehe, nrowe
niwehe ottuli wa Bibilia ole, Munna Moore.”
89 Nimuleela Munna Lindsay, Munna Moore wira ewehe
ottuli iwe: “‘Vano enimwiiraneya,’ ANIHIMYA T’APWIYA,”
(Oh, wulu!) “‘enookhala e—elapo weiwo enninnuwa etakhwa
yinci-ene yoolekela. Sinookhala miyala soophiteeryana.
Mwammiravo mmosa a maihi oometthiwa ntoko natoropa,
a eyuunu ekhaani ni ekalsa ya ipitawu osulu nno, ni inawu
sawe…ipiyuuka sawe soonamuliwa mpakha osulu. Onrowa
okhalana maitho ookhwila, anoorukunuwela ottuli. Owo
onimookhwa muhasarani ya ekaaro. Masi mmwiixaatherye
matata, nto owo onootthikela okumi.’”
90 Yaari vale, yoolempwa vaavale. Owo aataleleiye vale, amen,
olipelelaka Masu paahi. Miyo khwira, “Mmiravo ola aahikhale
mukumi muhina mwa minutu miili okhuma vano, weeso ka
profeta oowootha, mukoomole oFilantiya. Masi owo akhala
mukumi, muurame murukunxe murima!”
91 Miyo khwira, “Okhwa, khamunwerya onvarelela.” Miyo
kiihanne erooho awe voolikana ni Masu a Muluku, “Mwa
Nsina na Yesu Kristu,” owo khutupha khweemela. Khweeli!
Munnona? Oh, wulu! Waamini, moone, waahivara muteko.
Muluku ohimmye siiso, eyo vo!
92 Vano, owo ti—owo ti Muluku alavulaka nihiku nla mwa
yoowoona. Masi ela: yoowoona eyo yaakhanle-ru yoovirikana

ni Yeela, yaamukhala yoovonyeya; Ela ti yoovikana yoowoona.
Khula yoowoona yavirikana-ru ni Masu, muhiye; kahi ya
Muluku, Muluku khonvirikanya Masu Awe Ene.

Tivo, vakhala wira Masu ala ahooleelani etthu, nto pooti
okhalana nroromelo mmosaru nto wira enoorowa wiiraneya.
Khiyaavo etthu,…Yahimya wira, “Awo anoowiixaatherya
matata aretta awo anoopenuwa”; ahe, munna, waamini,
Waamini iwo Woomalela, wavara-ru eyo, nyuwo…okathi
onviraanyu eliinya ela ya mavekelo, mwaamutupha ni okhuwela
mpakha nyuwo…mwaakhumaka va, “Yaammala!” Yoomala!
Yoomala, yoomalihiwa! Mwaarina yoovekela mmurimani
mwanyu ni mwaamini wira okathi nivekelo nlo nivaheriwaaya
yeeyo, yaamurowa waakhuliwa, khiyaavo yo ovaanyiha-no, ti
yeeyo enrowa wiiraneya; ntoko muthiyana aavuuva ephome.
93 Yesu aarina Waamini Woomalela. Owo—Owo aahikhalana,
ni waarwiiye okhala wira Owo aari Masu. Ni nyuwo munkhala
Masu; nyuwo munkhala Masu, okathi onaakhelanyu Masu.
“Nyuwo mwakhala mwa Miyo, ni Masu Aka mwa nyuwo.
Masu Aka yaawo…” (Masu ala) “yakhala mwa nyuwo, vano
nvekeleke etthu entthunaanyu, nto munimwiireliwa.” Munnona?
“Mwairela mwaak’ola, ‘Othaame-vo,’ muhihoveryaka, masi
mwaaminiki ele ehimmye anyu, vano munookhalana ele
ehimmye anyu.Mwaavekelaka,mwaaminiwiramunimwaakhela
envekelaanyu, nto munimwaakhela; munoovahiwa.” Okathi,
evirelo, khiyaavo etthu ekina enrowa orukunxa eyo. Moosuwela
wira ehiiriwa. Ti yoomala—yoomalihiwa.
94 Vano, nwehe! Vano, ni Owo oonihimeerya, “Nyuwo
mwakhala mwa Miyo, nave Masu Aka mwa nyuwo,” Yohani
Oowaarya, va, “nvekeleke etthu entthunaanyu, enimwiiriwa.”
Vano, musuwele opuro anyu mwa Soolempwa, ntoko mulipa-
oowaamini. Moone, muhaana osuwela opuro anyu, ntoko Owo
saasuwenle awe opuro Awe.
95 “Khelempwe wira Kristu aamoorwa, ni sothene Kristu
aarowaawe wira?” Owo aahimuhimeerya Keleofa n’akina
voosiis’ule, “Khelempwe mwa Soolempwa wira awo ahaana…
wira Owo aahaana ohaawa nuumala aahaana wiiviwa ni
ohihimuwammurottoni mwaya?” Khwira “Xeeni nyuwo opisaka
wiiwa?”
96 Nto awo khuupuwela, “Wulu, mulopwan’ola onlavula
voovirikana n’axilopwana akina.” Nto vaphiyale aya empa
y’omaka, yaahisuwela wira aari Yoowo. Moone, maitho aya
yaari oowaleya wa Yoowo. Moone, awo yaanisuwela wira Owo
aatthikela ahimyaka Yoolempwa eyo, nto yaahisuwela wira Owo
aari Yoowo.
97 Vano, nyuwo muhaana waamini wa etthu envekelaanyu.
Nyuwo mwaari mulipa-oowaamini, mwiisuwele ntoko mulipa-
oowaamini. Musuwele wira itthu iya ti sawinyu.

98 Wakhala olamuliwammakhaleloni mwanyu, mulokihe yeeyo
toko. Munnona? Nyuwo mwakhalana olamuliwa mwawinyu…
Miyo…wala nyuwo pooti waaruuha Oral Roberts ni—ni atthu
etuusiya ntero arina waamini wira arwe va ni yoovekeleleni, ni
otupha-tupha, wooyeeheryani makhura ikalawu sene, eyo—eyo
kheniireya. Ti yeeyo.
99 Exeeni enkhuma mmithukumanoni mwa Oral wa
yeeyo? Miyo kinaakhela muliinyani mwa mavekelo. Nyuwo
munnimwiiwa Owo wira, “Moovekeleliwa khalayi. Mulopwana
ooriipa maihi, oorakama saana, oowunnuwa nanttere.” Owo
ti Oral Roberts. Munnona? “Ni eyo yiireiye epooma khata;
eniihaniwa, etthu khata khata.”
100 “Ayo, ti yeeyo.” Munnona?
101 “Nyuwo moovekeleliwa ni mutthu khata-khata
mulopwana.”Moone, siiso. “Masi ela eri va. Ola ti mukattyamiho
anyu.” Munnona? “Murowe mwalokiherye etthu iyo. Murowe
iwe mwaalapulele etampi iyo aiy’anyu, amwaar’inyu. Murowe
mwiire etthu ila.” Khenrowa wooreerelani etthu, hata wira
munvekeleliwa n’ani, mpakha mukhalihe etthu eyo oratteene.
Olamuliwa ori mmurimani mwanyu, ni Muluku khonrowa okela
mmurimani mmo woolamuliwa. Munnona? Muluku khonkhala
mmo; muhaana olokiha. Nto mwaira vale, muhaana okhalana
waamini. Sothene sakhala-ru oratta-ene, muhaana okhalana
waamini ni waamini. Muhoove.
102 Muliivuruni mwa Yobi, Eyo enihimya va, “Yobi
aarimoova.” Ni ele owo oovale awe, tthiri yaahiiraneya. Exeeni
yaakumihenrye? Woova wawe. Ti yeeyo yaakhumelelinhe.
Waamini wawe waamwiira omusunke wa yeeyo, masi
woova wawe waahimuruuha…waahimuruuhela yeeyo. Owo
aamoova wira yaamurowa wiiraneya, ni yaahiiraneya. Vano,
yaakhanle-ru…owo aasuwenle-ru wira khiyaarowa wiiraneya,
khiyaarowa wiiraneya. Munnoona entthunaaka ohimya?
103 Moovaka vale mwaaviraka muliinyani mwa mavekelo,
“Khino nkirina waamini oniphiyerya”; khenrowa wiiraneya,
muhivela-vele. Munnona? Masi mwaasuwelaka wira
enimwiiraneya, enimwiiraneya. Munnona? Moone, eyo
ti ekeekhayi ya etthu. Yobi aahoova wira itthu iya
saamunkhumelela, nto saahikhumelela. Moovaka-ru wira
eretta anyu enoorowa woohiyani…ahiiso khenrowa woohiyani,
khenoohiyani. Mwakhalana-ru waamini, wira enimoohiyani.
104 Nyuwo mmukohe khula meetiku. Etthu yoopacerya
owoonrowaawe ophavela wira mwiire, okhalana nroromelo
wa murette owo onoovahaaweni. Mwaahikhalane nroromelo
ni yoowo, vanreerela muhiye. Munnona? Vekeekhai! Exeeni
iyo nto? Ti waamini onvoniha; onkhala waamini oniira okathi
wothene.

105 Petru, owo aari saana mpakha woovale awe. Masu
yaahimuleela, wira aaniwerya weetta vasulu va maasi. Owo
aarimoova toko, oona wira waari mu—munepa, nto owo khwira,
“Pwiya, mwaari Nyuwo, mukirume kirwe wa Nyuwo vasulu va
maasi.”
106 Khwira, “Rwaakani.” Vano, eyo ti yoolikana ni Yakopo 5:14,
ntoko Marku 16. Muluku mmosaru yoowo ohimmye Eyo, iirale,
“Rwaakani.” Nto siiso owo khupacerya weetta. Owo aaniira
vooreera, khukhuruwa mmwaatiyani, khupacerya weetta va…
107 Yaahikhala etarupa mphareya, moosuwela; mawipi,
maalupale a ikuru, maalupale ovikana matumuxa ala nno,
mapheru emanaka vasulu vaya; oowoopiha, khino imeeturu
xexe ni nuusu, thanu na mosa sa mapheru, mawipi a ikuru
emanaka. Nto eyo yaari etthu yoowoopiha owo aavenke awe,
“Mwaari Nyuwo, Pwiya,…” Moone, Owo aakhala ntoko e…
yaakhala ntoko eruku wala erooho. Owo khwira, “Mwaari
Nyuwo, mukirume kirwe wa Nyuwo vasulu vamaasi.”
108 Yesu khwira, “Rwaakani.”
109 Vano owo khukhuruwa, khwira, “T’Apwiya, kinimweetta.”
Masi vawehale awe mawipi, owo aahoova. Exeeni yaakenle
mmuupuweloni mwawe? Yoopacerya, owo…“Kinrowa weetta
okhala wira Masu aahimya wira keette.” Voottharelana, owo
aawenhe yawawe…ahe, owo aawenhe ineneeryo sawe; owo
aawenhe ottaiwene khoona moota mawipi ale yaannunwe aya,
nto owo khoova; nto vairalyawe siiso, owo aahirowa vathi.
Munnona? Etthu owo oovaawe, yaahiiraneya! Etthu aaminni
awe, yaahiiraneya! Okathi aaminni awe wira aaniwerya
weetta, owo aaheetta; okathi owo aaminni awe ni khoova,
mwa waamini wawe, nto etthu awe yaahimuhiya. Munnona?
Owo nlelo aanihimya waamini wawe, masi khaarina etthu.
Etthu yaamwiira evinre vasulu va niwipi nle ni owela nirowaka
olukamawaYoowo, moone, aakhalanne-ruWaaminiWoomalela.
Munnona? Masi khaarina. Owo uupuwela wira aahikhalana.
Wopaceryani aahikhalana, owo aahilikana okhuma voowiileva,
“Vano,Apwiya aakileela wira kiire, ehaanawiiraneya.” Tivo owo
aahikhuruwa mmwaatiyani, khupacerya. Owo khuupuwenle
ma—ma—ma—mawipi, moota yaaryaya oovirikana. Owo
khuupuwenle eyo mmuruni mwawe.
110 Vano, mwapacerya-ru wuupuwelela, “Ahe, vano nwehererye.
Ni, moosuwela, kinoowereiwa okhuma khalayi, miyo…”
Mweemele! Vanreerela mutthikele mmwaatiyani. Munnona?
Munnona? Masi mwahiya-ru wuupuwela yeeyo,…
111 “Abrahamu khaatthokelenle erutthu awe yoowo, vano
yookhwa, nnakhala ohiyara wa mmirimani mwa Saara.”
Owo khuupuwenle eyo, hata khaatthokelenle eyo. Nnakhala
khaaruuhale wu—wuupuwelela. Owo hata khaatthokelenle
nnakhala; owo aatthokelenle paahi ele Muluku aahimmye awe,

ni aahikelela ohoolo. Okathi—okathi Petru iiraawe yeeyo, owo
aaheetta.
112 Masi Yesu aakhala molumwenkuni ahaakhanle mutthu
aasuwela, Owo aari Mutthu ootikiniha. Owo aakhala
molumwenkuni wo Waamini Woomalela mwa Muluku
Ooloka voomalela, yoowo Owo aakhanle-awe. Hiyo naakhala
moWaaminini w’eKristu Woomalela, wa ele ekhanle-ahu,
naamukhala ootikiniha wa olumwenku; atthu khiyaarowa
woosuwelani saana. Mwaarowa weettaka mwa Erooho. Ele
Erooho yaarowaaya ohimya, nyuwo mwaamwiira. Ele Eyo
yaarowaaya okhoottiha, nyuwo khimwaarowa wira. Vano atthu
yaampacerya ohimya wira…awo…nyuwo mwaamukhala
mu—mutthu ootikiniha wa yaawo.
113 Ti siiso ni alipa-oowaamini othene, awo t’otikiniha. Atthu
khansuwela saana, okhala wira awo ankhala molumwenkuni
wa mmansaya. Yesu aakhala olumwenku ahaakhanle mutthu
aawerya okwannyaka. Awiixutti khayaawerya omusuwela Owo
saana. Okathi Owo aalavulaawe n’awo ni ohimya yeela, nto
awo yiiraka, “Vano, Nyuwo—Nyuwo munlavula ni mitikiniho!
Hiyo—hiyo khaninsuwela saana yeela. Enweryaneya sayi okhala
yeeyo?” Moone, awo khayaari olumwenku Owo aakhalaawe-mo.
Moone, awo khayaawerya omwiiwa Owo saana, khaavo aawerya
omwiiwa Owo saana.
114 Nto siiso mutthu aakhalaka ni waamini ni weetta ni
waamini, kinihimya okhalana waamini woosuwanyeya, owo
onimwiihuluxa olumwenku wothene ni onkhala yoopattuxiwa
esya mwa Kristu. Vo, vano munookela okhala etthu y’erutthu
ya Mwaakameliwa. Munnona? Munnona? Munnona? Munkela
mmukhaleloni wa okuxiwa, vano. Eyo ti ya khula mmosa
a hiyo; kahi pastore paahi, matiyaakono, maatiministratoore.
Eyo ti ya mukristu pure, khula mutthu oneetta olumwenku
mmosa ni Muluku paahi. Nyuwo mumpatisiwa Momweneni, ni
khaavo mutthu mmo woohikhala nyuwo ni Muluku. Munnona?
Owo t’onvaha sooruma, nto nyuwo munootthara. Sothene
Owo onihimyawe, khuwaavo ohoverya hata nipuro, nyuwo
munookelela ohoolo. Apwiya yahimya-ru etthu khata, khaavo
mutthu molumwenkuni onwerya orukunxa muupuwelo anyu,
nyuwo munookelela ohoolo ntoko wira khekhanle etthu. Vano
nyuwo mumphiyerya Waamini Woomalela, oloka wooloka
voomalela ohikhanle ovonyaka. Waamini iwo khonavonyeke.
Ayo, Owo aari mutikiniho wa awo ni Waamini WaweWoomalela;
ni siiso t’iryayaya vano n’ale arina Waamini Woomalela,
t’otikiniha wa akina.
115 Hiyo ninnixuttihiwa “omukhootta xetwani, nto owo
onoonitthyawa.” Vano, okhootta “onvirikanya” paahi;
mmukhootteke paahi, iwo ti “omurerya ettuli paahi ni orowa.”
Muluku oohimya etthu khata; woohicala ele owo oneereryaawe
wooleelani, nnakhala muhimwiiwelele. Muhaana…maaru

anyu t’ottiyana wa etthu p’itthu ekina yoohikhala ele Erooho
enihimyaya. Munnona? “Ole ori ni maaru (oniiwa), oone etthu
Erooho enleelaaya ikereja”; ole orina nipuro no wiiwa-no,
onvara etthu Erooho enleelaaya ikereja. Munnona?
116 Etthu Satana enihimyawe, “Ahe, miyo nkinwerya…” Eyo
kherina nnaata ni…“Ahe, mwaixuttiha-ru eyo, muromolelo
onoohela…” Eyo kherina nnaata n’iyo, owo onookelela ohoolo
mwa khula enamuna.
117 “Ole ori ni maaru, aiwe etthu Erooho enleelaaya ikereja.”
Moosuwela, mBibiliani, kweekwe ennihimya yeeyo. “Wa ole
orina waamini. Ole orina naaru noowiiwa, aiwe.” Munnona?
“Ole orina akhili, uupuwele nummaru na nxeni.” Itthu iya
sothene soohiyana-hiyana. “Ole orina, aaleele akina, wira awo
ekhalane.”
118 Ni ela mwaha wo waamini hiyo onlavulaahu vano, waamini
orinaanyu okhalanaka, Waamini iwe Woomalela; Waamini iwe
oniira, “Ayo!” Khiyaavo etthu enwerya wira “nnari” Muluku
ahimya, “Ayo.” Munnona? Owo ahimya wira “Ayo,” Ti “Ayo!”
Ni khiyaavo etthu ekina enwerya okumiha Eyo mwa nyuwo.
119 Ni Waamini Wawe Woomalela, Owo aari ootikiniha saana.
Ni xetwani khaakhanle vakhiviru va Yoowo okathi munci-ene.
Nihoona mwa nisomi na voosiis’ula. Okathi owo orwiiyaawe
ni ethepyelo ele yuulupale ya—ya muupuwelo w’akhili, owo
aahiikuxererya ni Yesu vale okathi orwiiyawe, nto khusuwela
wira aakwannyale eliinya ya ivolta ikonto muloko: khimurihela-
tho ottuli. Ayo mulopwana. Owo khwira, “Yoolempwa wira,
mutthu khankhala mukumi ni yolya paahi!” Whish! Owo
aahiphwanya ekharaka yooturula vale.

Owo aaruule vookhweya vakhani ekwaha yoottharelana,
okathi iirale awe, “VanoNyuwomwaMutthumuulupale, Nyuwo
pooti wiivuwiha Mmansinyu va, ni okhala mutthu.”
120 Khwira, “Khumani va, Satana.” Oh, wulu, etthu owo
aakumananne awe! Ni, “Muhaattehattehe Apwiya Muluku
anyu.” Moone, Owo aahiisooniherya Mmansawe wa Satana
wira Owo aari Apwiya Muluku. “Maana yoolempwa wira,
‘Muhaattehattehe…’”
121 Vano, vaakhanle wira—vaakhanle wira Satana khaasuwenle
wira ale yaari Apwiya Muluku, owo aamwiira “Nwehererye
minuutu mmosa, Nyuwo khamuhiyo Mutthu yoowo.” Masi owo
aahisuwela saana wira avaanyihane eyo ni Yoowo.
122 Owo aanisuwela etthaya xeeni yo weemela-vo. Owo iirale,
“Muhaattehattehe Apwiya Muluku anyu.” Ni Owo aari Yaawo.
Ni Satana aanisuwela wira khaarina ohimyaka eyo, okhala wira
miteko sa Yesu saahooniherya wira Owo aari Apwiya Muluku
anyu.

123 Nwehe vano ekina. Waamini Woomalela onniwerya
sookhumelela sothene. Waamini Woomalela onniwerya
sookhumelela sothene. Khivancala wira exeeni, Owo onniwerya.
Vano, nwehe paahi! Okathi munaamini anyu etthu, wira etthu
p’itthu, ni mukhalana waamini etthu eniiraanyu; voohicala
yookhumelela xeeni, eyo kherina nnaata ni mwaha owo. Moone,
owo onniwerya yookhumelela eyo. Wakhala mu—musaala
mwa eretta, ni Apwiya ahooniherya wira etthu khata ela
enimwiiraneya, nyuwo munoolavula paahi ni okelela ohoolo.
124 “Oh, kiireke e…?”Muhikhalane sookoha-koha tu. Yoomala,
mukeleleke ohoolo paahi. Munnona? Onniwerya sookhumelela
sothene. “Ahe, mwaira-ru ela, Lexe ni lexe onrowa wira…”
Eyo…moone, Owo woowerya eyo. Munnona?
125 Waamini onaamini wira Muluku onoorowa olakiherya.
“Nkisuwenle moota Owo onrowaawe wira, masi Owo onimwiira
khula enamuna.” Munnona? Onniwerya sookhumelela sothene.
126 Nto waamini ni ophenta ti soowaataana, okhala wira
khimukhanle okhalanaka waamini muhikhalanne ophenta,
okhala wira waamini wanyu ori mwa Muluku mmosa Yoowo
okhanle mukhalelo ene wa mphento. Waamini ni ophenta
sinvara muteko vamosa.
127 Va, ntoko anaitthoko amiravo. Mmukuxe mmiravo ni
mwaaruusi, nto awo anniphenta…awo annisivelana mmosa
ni mukhwaawe. Vankelelasaya ohoolo enapacerya osuwelana
mmosa ni mukhwaawe, mirima saya sinoopacerya otthimaka
ntoko mmosa. Munnona? Awo ari—awo ari…anaamwi awo
ahikhalanse iya ni mwaara, masi ophenta waya onnaatthuka
vamosa, ni anniroromelana mmosa ni mukhwaawe. Vano,
vakhala wira awo vekeekhai anniphentana mmosa ni
mukhwaawe, ophentana vekeekhai, ni nyuwo munnisuwela
wira mwali ula onnoophentani ni—ni owo onnisuwela wira
nyuwo munnimphenta, mookhalana nroromelo (waaminana
mmosa ni mukhwaawe) mwakhalana-ru waaminana mmosa
ni mukhwaawe; vaahikhale siiso, vanreerela muhimuthele.
Munnona?
128 Nwehe, muhaana okhalana waamini. Nto mwaavalaanye
mmuhele mmosa epantte y’okuusini ni mmosa epantte ya
onikela epheyo, nlelo wookhala mphento ole ontupha wa
mmosa ni mukhwaawe, woohicala nipuro awo arisaaya-vo.
Awo t’ororomelana mmosa ni mukhwaawe ntoko anweryasaya
okhala, okhala wira anniphentana mmosa ni mukhwaawe. Ni
nyuwo mwaaphentaka Apwiya, kahi wira mphavele otthyawa
omooroni paahi, masi wira munnaphenta Apwiya, vano
munoomwaamini Muluku; moone, nyuwo mwaamphentaka
Yoowo.
129 Ntoko mwa—mwali…enoomala-ru okhumelela oLouisville
nno, woohikhala khalayi. Muthiyana mmosa, owo aari

mu—owo aari mu…aari muKristu iyaakha sinci-ene, masi
aiy’awe yaari paahi…aaroosiveliwa, ni mulopwan’ola.
Awo yaahikhala muKristu, miyaakha miili. Nto siiso awo
khuthelanasa; awo yaaniphentana ni yaaniroromelana mmosa
ni mukhwaawe, nto awo khuthelanasa. Nto siiso muthiyan’owo
khumwiirela mulopwan’owo, khwira, “Iy’aka, siiso ekhanle-
ene yoolipa wa nyuwo, muryeene muKristu a naanaano.
Sinnikhala soowaatta munviraanyu-mo.” Waari owurya.
Khwira, “Khimunreereke ovira moohaawani.” Ni khwira,
“Koosuwela wira khamunreereke weereriwa voowoopiha
saana.” Ni khwira, “Kintthuna wira musuwele etthu emosa
vano. Vano, mwaphiyerya omora, mwaphiyerya o—omora
moweereriwani ni muxinttiwa, muhirakamele owaani; mutthike.
Murwe vaava, okhala wira miyo—miyo kinrowa okhala vaava
koolipelelakani, ni kinoorowa wookhaliheryani ovekela-tho
mpakha ophwanya oxintta. Kinoorowa okhala ni nyuwo, okhala
wira mukithelaka, mwaakithenle okhala wira kaamoophentani.
Ni khincala etthu mukhale anyu, miyo nlelo kinnoophentani.”
130 Mahiku vakhani ohoolo waya, owo aamulya y’othana ni
axipatthani awe musaala mwa mino, owo aahimeerya yeeyo,
khwira, “Vano, mulopwana aakhanle ophiyereryaka sayi wira
soovonya mutthu oophentakani siiso?” Munnona?
131 Eyo eri vo. Mwa—mwaarowa owerya sayi ohonona
ororomeliwa iwo?
132 Nto okathi waaryahu anatampi, oovalaanihiwa, oohikhalana
Muluku; molumwenkuni, mmaroveni mmo moonanara, ntoko
silavunle aka voosiis’ula, Muluku khunirweela! Muluku
t’ophavenleni, nyuwo khimunatoko omuphavela Muluku.
“Khaavo onwerya orwa wa Miyo ehikhanle wira Atithi
anoomuruuha toko.” Ni Muluku okhuruwenle moottakattani
mmo, yeeyo mwaaryanyu, khoophavelani ni khookumihani!
Eyo yaahaana okhaliha Ophenta Woomalela. Nkawehani etthu
nyuwo mwaaryanyu, nto nwehe ele mukhanle anyu. Exeeni
yiirale eyo? Mutthu onoophentani! Nyuwo khamunwerya
waamini etthu Owo ohimmye awe, nto? Ophenta w’ekeekhai
wooloka onookhaliha nroromelo mwa Masu Awe.
133 Owo ookivara okathi wahaari-aka etthu. Nlelo nkihiyo
etthu, masi kiri mmatatani mw’Awe. Moone, Owo orookivara.
Ni Owo ookiphenta okathi wahaaphwanelaaka ophentiwa.
Owo ohoophentani okathi wahaaphwanelanyu ophentiwa, masi
Owo khoorukunxani. Ntoko sihimmye awe munna muthiyana
ooriipa, okathi ule mwa onamoona awe, owo iirale, “Miyo
ka—miyo nkihiyo ele yaatthuneya wira kikhale, ni nkihiyo
ele kintthunaaka okhala, nto nkihiyo ele kaari-aka!” Owo
aahisuwela wira aahirwa nipuro khata, yaahiiraneya etthu.
Ni ti siiso. Vakhala wira Muluku, ookiphenta siiso, mpakha
Owo wiikuruxa wira akikuxe ni okivenxa okathi waari-aka
mmalapo wa Yoowo, eyo ennikivaha nroromelo wira Owo

onnitthuna okirumeela. Owo ookhalana niwoko no wira yeeyo.
Owo orimoona etthu mwa miyo. Owo orimoona etthu mwa
nyuwo. Owo aahikhalana niwoko no owoopolani, nkaaweheni
olelo atthu ahooponwe. Nkaaweheni atthu imilyawu sene
Owo aakhanlyawe waathanlaka woohikhala nyuwo, masi Owo
oothanlaleni nyuwo. Amen! Khaavo onwerya okuxa opuro anyu.
Amen! Nyuwomuri mw’esukeryoni yaMuluku. Khaavo onwerya
wira. Iwo ti Ophenta Wawe wa nyuwo.
134 Vano, ophenta wanyu khonookowa-tho mpakha wa Yoowo?
Ni vo wookhala mwaha wo ophentana. Voohicala mukhalelo
xeeni, sookhumelela saya sineettihiwa ni Ophenta nno onkhaliha
Waamini: wira Muluku onnoophentani ni nyuwo munnimphenta
Muluku, ni munniphentana mmosa ni mukhwaawe, nto—nto
eyo enniruuha Waamini. Vaareera. Nto khekhanle—khekhanle
okhoottiheryaka okumiherya voolikana etthu Muluku ohimmye
awe wira yaamwiira.
135 Vano, nwehe! Waamini Woomalela ti wooloka, ntoko
sikhanlyaya ophenta. Munnona? Vano, mwaamphentaka
mutthu, ni mukhalana…mwaaphentaka aiy’anyu wala
mwaaphentaka amwaar’inyu. Vano, khivantthuneya mutthu
wooleelani, nyuwo wira “nnari” khimunaaphenta, okhala wira
munnaaphenta, ni moosuwela wira munnaaphenta.
136 Vano, miyo kookonheni, “Munwerya sayi—sayi wooniherya
wira munnaaphenta?”
137 “Oh, kinooniherya eyo mwa enamuna onkhalaaka wa
yaawo.”Munnona? “Miyo kamwaara eekeekhai, a nneema. Miyo
ka iya, oororomeleya, a nneema, ni eyo ennikooniherya wira
miyo—wiramiyo kinnaaphenta amwaar’aka; wala kinnaaphenta
aiy’aka.” Moone, makhalelo anyu annooniherya ele mukhanle
anyu. Etthu emosaru ni oKristu. Munnona? Waamini wanyu,
munniroromelana mmosa ni mukhwaawe, ti wooloka. Ni eyo
etthu y’ekeekhai, muhinweryanyu omooniha mutthu mukina,
nnakhala vo mookhalana, ni sowiira sanyu sinnooniherya.
138 Ni nyuwo mwakhalana Waamini wooloka, woohihononiwa,
ntoko ophenta wanyu oryaya wa oothelana anyu, vano
nyuwo munooniherya ni enamuna muniiranyu. Nyuwo
khamuniisinliha-tho, moosuwela wira ehiiriwa, munimweetta
paahi. Voohicala moota sinooneyaya itthu, etthu mutthu mukina
onihimyaawe, moosuwela yiiraneiye. Moosuwela wira yoomala;
voolikana ntoko munsuwelaanyu wira munnaaphenta aiy’anyu,
voolikana ntoko munsuwelaanyu wira munnimphenta…
Moone, ophenta ni waamini sihaana orowa hoothe. Awo amusi,
sinniphenta. Ophenta onnikumiherya Waamini.
139 Satana aaneereryaka, hiyo nihaana omukhootta mwa
Waamini Woomalela mwaMasu Oomalela, ntoko Yesu iiralyawe.
Masu a Muluku t’oloka voomalela. Nihaana okhalana Waamini

Woomalela mwa Masu ala Ooloka voomalela, ni omukhootta
Satana.
140 Vano nnimwaakuva, vowaakuvaxa ntoko sinweryahu.
141 Mwaha wo Waamini Wawe ma—Masu Awe hiyo (Owo
onnixintta), hiyo ninoowerya oxintta khula etthu: okhwa,
omooroni, ni mahiye. Hiyo noosuwela wira Muluku Mulukuu,
Waamini iwo Woomalela Masu a Muluku Oomalela, Owo
ooxintta itthu sothene Owo aakumananne awe. Okhwa
khuwaawerya nnakhala okhala Ohoolo Wawe. Eretta
khiyaawerya okhala Ohoolo Wawe. Saahikhala ntoko miratthi
sa ikuru, sikhwalalaka mwa Yoowo, sikhumaka voohihiyererya,
ikuru sikhumaka munlayani Mwawe. Atthu ala, yaataleleliwa
mweerukuni Mwawe; yaanaavula nivalo, ni ohela ekatha
aya vakuwoni Vawe ni yaanivonihiwa. Okathi muthiyan’ole
iiralyawe yeeyo, nto atthu othene yaanitthuna okwannya nlaya
Nawe, okhala wira awo yaahoona wira saahikhala ikuru
saakhuma mwa Yoowo voohihiyererya, saakhwalala ntoko
miratthi. Owo aari vale, eettaka, eettaka olumwenku mmosa ni
Waamini Woomalela, okhala wira Owo aari Masu.
142 Nto vano, “Nyuwo mwakhala mwa Miyo,” ovira mwa
Yoowo, Owo ooruuha Masu wa nyuwo; “ni Masu Aka yakhala
mwa nyuwo,” nto mweetteke enamuna emosaru: ikuru
sikhwalalaka okhuma mwa nyuwo, miratthi sa iphattuwelo
sa iparakha sa Muluku sinikhwalala okhuma mw’atthu.
Munnoona entthunaaka ohimya? Ni nyuwo khimunthepya,
khimunaakanyerya. Eyo vekeekhai enimwiiraneya, ni
munnoona. Vakhala wira munimwaakanyerya paahi, eyo
khenreerela etthu; masi vakhala wira tthiri yookhala, tthiri
ehiiraneya.
143 Vano nwehe! Moone, mwaha wa Yeeyo, okathi Owo eemenle
awe ni khwira, “Mwapwetexaru Erutthu ila (Empa ela), Miyo
kinoovenxa-tho muhina mwa mahiku mararu.” Mwaha wa
xeeni? Aahikupalixa wira Owo aamwiira yeeyo, okhala wira
Soolempwa saahimmye wira Owo aamwiira (Mesiya): “Miyo
nkinihiya munepa Awe mookhwaani, nnakhala nkintthuniherya
Oowaarya Aka wuntta.” Profeta, ole animurweela Masu,
aahihimya wira eyo yaamwiiraneya, ni Owo aanisuwela wira
aari Mutthu yoowo.
144 Nto okathi e…Yesu, Mwaneene, iirale, “Mavekelo a
waamini anoowoopola aretta,” wala “Awo anoowiixaatherya
matata aretta, awo anoopenuwa.” Vakhala…

Muhaana okhalana nroromelo yoowo woomalela wira
“kaixaatheriwa-ru matata, kinoovona,” okhala wira Owo
ohimmye siiso.
145 Owo iirale, “Nyuwo mpwetexe Erutthu Ila, nto Miyo
kinoovenxa,” okhala wira Owo aahisuwela wira aari Mesiya.
“Miyo nkinimuhiya Oowaarya Aka wuntta”; Owo aanisuwela

wira aari Ole Oowaarya. “Nnakhala nkinihiya munepa Awe
mookhwaani”; Owo khaahiyale. Owo aahisuwela wira Owo
aamwiira. Owo aahikhalana nroromelo wira Owo aari vale wira
axintte okhwa ni omooroni, khwira, “Mpwexakase, mwatthuna
vale, nto Miyo kinoovenxa-tho muhina mwa mahiku mararu.”
Oh, wulu! “Kookhalana owerya w’ovaha ekumi Aka, wala
kookhalana owerya w’ovenxa-tho”; Owo aanisuwela Ole owo
aari-awe.
146 Nyuwo mwa muKristu. Mookhalana ehaakhi ya khula
eparakha ya nvuluxo Yesu ookhwenle awe mwaha wa nyuwo.
Yothene ti yawinyu! Yoolinvwa, nyuwomuhaana waamini paahi.
Kahi waakanyerya; masi waamini, ni osuwela wira ti yawinyu,
nto munoowerya okuxa. Oh, iwo ti Waamini wooxintta: osuwela!
Ayo.
147 Khalayi ene Owo aahisuwela wira yaamwiiraneya…Owo
aaniwerya ohimya khalayi ene wira yaamwiiraneya, okhala
wira Owo aanisuwela wira yaamwiiraneya; ni khula etthu Owo
aahimyawe khalayi ene, yaaniiraneya. Vano, nwehe! Khula etthu
Owo aahimyawe, Muluku aanittittimiha ele Owo aahimyawe.
Muupuwele yeeyo! Khula etthu Yesu aahimyawe, Muluku
aanikhumeleliha. Tivo, Owo aanisuwela wira Masu Awe yaari
Masu a Muluku. Vano, nkawehani! Yoolempwa emosaru yeeyo
ninniruuheliwa-tho hiyo, “Nyuwo mwairela mwaak’ola.” Oh,
wulu! Miyo—miyo kinoohiya eyo ekele muhina vakhani paahi,
moone, okhala wira ninrowa okhalana eliinya ya mavekelo.
Ninoolaxerya muthukumano ni nnimaavekelela aretta, ale
antthuna…arina orowa.
148 Nkawehani! Owo aanisuwela wira aanimusiveliha Muluku.
Owo aanisuwela wira khiyaakhanle yoonanara mmakhaleloni
mw’Awe. Muluku aahikhalela onamoona, “Ola Mwan’Aka
onimphentexaaka mwa Yoola Miyo kinnitteeliwa murima,
mmwiiweke Yoowo! Ola Mwan’Aka onimphentexaaka mwa
Yoola Miyo onnikisivela okhala,” nihiku n’opatiiso Awe.
“Vannikisivela opaka etthoko Aka muumu, khuwaavo
olamuliwa mwa Yoola nnakhala.”
149 Vano, okathi Muluku yoowo onrwaawe wa nyuwo, ni
onasiveliwa okhala mwa nyuwo, onasiveliwa ottittimiha
nuulumo nanyu, ele ekhanle ethanlelo anyu,…Etthunelo ya
Yoxuwa yaari exeeni? “Mweemele, nsuwa!” Nto naaheemela
vale. Amen! Vekeekhai! Exeeni yaari etthunelo ya Moise?
Aavarenle ekopo awe vasulu va—muro saale, nto khwiirela
wira “Otthukuwe!” Nto owo khutthukuwa! Moone, sothene
sinvekelaanyu. “Ni nyuwo mwairela mwaak’ola, ‘Othaame-vo,’
muhihoveryaka, moone, mmurimani mwanyu, masi mwaaminiki
wira ehimmye anyu enimwiiraneya, munimwaakhela ehimmye
anyu.” Eyo ennoohokoloxeryani nyuwo Mmasuni. Vano, eyo
kehiyo eleethi yookhamuliwa. Munnona? Eyo ennoohokoloxani
nyuwo. Koosuwela wira khino, eyo enimoovirani vasulu, moone,

okhala wira Eyo khekhanle omutthukelaka nankura. Masi
waamini, w’ekeekhai wooloka onnivara eyo, naanaano va.
150 Miyo kihoona eyo, mpatthani. Va ori Bibilia ola ookhunliwa
ohoolo waka. Miyo kihoona eyo wiiraneya, ni koosuwela wira
Ekeekhaii. Miyo koosuwela, Muluku Wirimu onnisuwela, wira
miyo pooti ohikhala wira kimalihe mutthak’ola, masi miyo—
miyo koosuwela wira ehiiraneya. Miyo kihoona eyo mmansaka.
Miyo ka namoona a Masu emaliheriwaka, kinsuwelaaka wira
Eyo Ekeekhaii: ohimya, ni weemela vale ni omoona Mpattuxa
oruuha yoopattuxiwa ekumi okhala, vaavale vale ohoolo wa
maitho aka; nyuwo munoottikinya muru ni wuupuwela; vano
nto owehaweha ni omoona Owo oruuha ekina, yoolikana ene,
okhala wira nyuwo muhimmye siiso; ni orukunuwela nno ni
wira, “Enookhala-tho ekina vale,” ni oweha, nto eyo eri vo! Vano,
eyo ekeekhaii.
151 Oh, naahaana okhala vayi? Iwo ti Waamini Woomalela. Kahi
yoowoona, “Mulavule Nsu paahi,” nkoonale hata ekhopa emosa.
Owo ohimmyeYoolempwa ela paahi, ele yaari-aya, ni “Mulavule,
muhihoverye; masi ele enihimyanyu, enookhala vale.” Vano miyo
kaamukunxe Muluku mwaMasu Awe, nto vale khikhumelela. Ti
yeeyo. Eyo ti yooweryaxa…Nto mpatthani, ntoko pastore anyu,
eyo ti yooweryaxa ntoko saaryaya okathi Yoxuwa eemenxe awe
nsuwa; okhala wira nsuwa naari vaavale, itthu saamweetteetta,
nto owo khweemexa mweettelo. Masi ela, Owo aaruuhale etthu
yahaakhanle vale, Owo aaroopattuxa! Miyo kinnitthapa vanci-
ene omusuwela Muluku onwerya okuxa etthaya ya vathi, nihiku
nlo, ohikhalanne etthu, ni okiitthana otthikela ekumi, waamini
omosaru yoowo, kimanle-ene ovithiwa mmahiye. Oh, wulu! Eyo
eri vo.

Waamini waka onweha wa Nyuwo,
Nyuwo Mwaapwittipwitthi a oKalvario.

152 Muhimye ni muhihoverye, masi mwaamini ele muhimmye
anyu, munimwaakhela ehimmye anyu. Moone, mwaamini wira
enimwiiraneya!
153 Davidi, mwaMasalmo, oolavula sa Yoowo. Nto ni yeeyo, Owo
ookuxa owerya Wawe ni khwaarumeela akina. Kahi wira Owo
aaisukenrye Mmansawe paahi, masi aarumeenle akina ni yeeyo;
nave-tho oowoopola akina, mpakha hata wookiseryani, ni Owo
onniwerya siiso naanaano va. Ni ohaalaiherya waamini omosaru
alipa-oowaamini, Masu Awe, mwa Yohani—mwa Yohani 14:12,
Owo ohimmye siiso; Marku 16; nave-tho mwa Marku 11:23, hiyo
nimanlyahu osoma.
154 Vano, nwehe. Vano, Owo oonikhumelela mwa enamuna
emosaru Owo aawiirenle awe ale mwa Waataana Wa Khalayi,
ni mwa enamuna emosaru Owo iiralyawe mwa Waataana Wa
Naanaano; ni ohooniherya ni Masu mamosaru, Kristu mmosaru.
Ni Miyo kinooleelani nyuwo wira Kristu ti Erooho Yoowaarya.

Nu—nuulumo Kristu nnihimya “Ole oottikittheliwa.” Mutthu
paahi ottikittheliwe, owo ti Kristu, Ole oottikittheliwa.
Akavi ansuwela wira eyo ekeekhaii? Eyo ti otap-…Ole
oottikittheliwa, aamukhala Mutthu aarowa ottikittheliwa.
Oottikittheliwa ni exeeni? Bibilia oohimya mwa Miteko 2, wira
Yesu a oNasareti, Mutthu aakupaliwe ni Muluku, oottikittheliwa
ni Erooho Yoowaarya; eetta avaraka miteko suulupale ni itthu,
moone, Muluku oonihenrye awe, ooniheryaka wira Owo aari
mwa Mutthu ola.
155 Nto vano, hiyo ninkhala oottikittheliwa ni Erooho emosaru
yeeyo, amesiya oottikittheliwa; amesiya a nihiku nookiserya,
wira naaryihe ohihimuwa wa Yesu Kristu; wira nooniherye wira
Owo khokhwiye, masi mwa mukhalelo wa Erooho Yoowaarya,
Owo ori mw’atthu Awe; eettaka eriyari ya Mwaakameliwa
Awe, ni mwaha wo omphenta ni Yoowo, aiyeeheryaka mwa
Yoowo, Mmansawe. Awo amphiyerya okhala mmosaru wa Niira
n’Othelana; ni ithoonyeryo imosaru, silaiheriwe ni Muluku
mmosaru, Mmasuni mamosaru, ankumiherya wooniheriwa
Wawe omosaru.
156 Khiyaavo ennihaleela hiyo wira woohikhala waamini
Yaawo, ni “waamini” ti ekeekhayi, ni eyo ennikumiherya
Waamini Woomalela. Muupuwele paahi moota—moota nikhanle
ahu oowuuma murima; muupuwele yeeyo minuutu mmosa
paahi, vano.
157 Vano, nrowe noone. Owo ohiira sothene oratteene? Owo
ootoko onileela etthu, ehiiraneiye voolikana ene ntoko Owo
sihimmye awe? Owo khopanke, ni Nripu na Mooro nuulupale
khaninkhalaka eriyari ahu ni khwiira voolikana ntoko Owo
saalaihenrye awe? Hiyo khanoonale Nenlo? Siyensiya khovanre
Nenlo, ehimmwe-ene khalayi ene etthu yaarowa okhumelela;
orowa iwe ni okhalana hata mpapheloni mwa ihapari ni irevista,
nikumiheriwaka naanaanoru ni nooniheriwaka, muleeliwe-ene
miyeeri eyo ehinatthi wiiraneya? Owo khairale voolikana ntoko
Owo siiralyawe mwa Waataana Wa Khalayi, ni Waataana Wa
Naanaano? Ni Nlo vekeekhai nimosaru! Erooho Yoowaarya
emosaru enoorwa, ni Ennilamula. “Ni Masu a Muluku, akhanle
makumixa ni oowiithaxa onvikana xoowa oniitha ninno-ninno,
Anlamula miyuupuwelo ni sintthunaaya murima.” Eyo kahi
ekeekhaii? Owo kahi Muluku mmosaru? Vano, mmosaru Yoowo,
kahi muletto ottaiwene iwe nipuro nikina, Owo ori vaava. Owo
ori vaava, oniira yeela wira akumiherye Waamini Woomalela.
Miyo kinnimoona Owo. Koosuwela wira Owo ori vaava
naanaano va. Koosuwela wira Erooho Awe eri vaava. Koosuwela
wira Owo onnisuwela itthu sothene. Amen! Ni koosuwela wira
Owo ontthuna wi—wira etthu. Owo onnikhala airaka etthu,
wira—wira akhalihe oloka nno woomalela mw’atthuni.
158 Ninrowa okela mwa Ohimala, ntoko saaryaya mahiku a
Nowe, ni minepa mithanu na miraru sooponwe aya? Ninrowa

ophiya ntoko Lothi, ni araru akhumaka oSotoma? Ninrowa
ophiya, ntoko mahiku a Yohani Mpatisa, ni alipa-oowaamini
athanu na mosa? Nrowe naamini, okhala wira miteko Sawe
ti sooloka! Sinnooniheriwa khula nihiku ni voolikana ohoolo
wahu, yooniheryakawira Owo tiMasu,Masu! aHeperi, kapiitulu
4, anihimya wira:

…masu a Muluku ti…t’otepaxa wiitha onvikana
xoowa oniitha ninno-ninno,…hata anlamula
miyuupuwelo ni sintthunaaya murima.

159 Muupuwele yeeyo! Masu a Muluku ti Yeeyo, Annilamula
sintthunaaya murima. “Okhala wira Masu a Muluku makumi
ni t’owerya ni t’otepaxa wiitha onvikana xoowa oniitha ninno-
ninno, anvolowa mpakha okawannya munepa ni erooho, ni
munkhomanyiwa makhuva, ni Annilamula miyuupuwelo ni
sintthunaaya murima.” Masu oowiipaka erutthu! Aleluya!
Masu evaraka muteko mw’erutthuni ya mutthu, ni ithoonyeryo
s’erutthu, ni ithoonyeryo ikaruma, ni ithoonyeryo sa Soolempwa,
voolikana-ene, wira yooruuheleni Waamini Woomalela wa
Okuxiwa Woomalela.
160 Nihinweryela-ni woona Yeeyo? Kahi etthu ya esiiri; xetwani
oroohela sothene owenryaawe ohoolo wanyu, ophavelaka
okhaliha, wookhalihani…wira ookhoottiheryanei waamini
Yeeyo. Owo onookela vamuthukumanoni ni weererya orihelela
sothene onweryaawe ohoolo wanyu. Mutathe mwa nyuwo!
Bibilia onihimya wira, “Nvenye mwiitathe.” Mwiitiinye.
161 Erooho Awe eri vaava, Owo onnoosuwelani. Murina etthu
emosa yo wira, nto eyo ti waamini Yaawo, okupali Yaawo.
Owo onnisuwela. Munnaamini yeeyo? Owo onnisuwela etthu eri
mwa nyuwo, Owo onnisuwela etthu nyuwo mukhanle anyu, Owo
onnisuwela ele ekhanle otthuna wanyu, Owo onnisuwela etthu
entthunaanyu.
162 Jim, munnaamini wira Owo onnisuwela mwaha wa
mwaan’owo? Moophima oviha wa erutthu awe muhinatthi
okhuma, ikharawu miloko mixexe ni thanu. Munnaamini
wira Owo onoonvoniha? Emphwannye, olelo, owereiwa. Eyo
enoomuhiya. Miyo kirooweha paahi iwe khuwoona awo
ehinatthi okhuma owaani, etthu awo yiirale aya. Vano, eyo
ekeekhaii.
163 Muhano Little, munnaamini wira Muluku aamoovahani
omuxintta tiyapeeti uwo? Ookhala muthiyana okilaanthe
vakhiviru ni nyuwo, nkimmusuwela, masi Erooho eri mwa
yoowo. Etthu owo ovelavelenle-awe mwaha wa ekhaani…
owo orina mwaana ontthunaneya wooperariwa niitho wala
etthu. Owo t’a oChicago. “Makumi, ooweryaxa, onvikana
xoowa oniitha ninno-ninno; Anlamula.” Exeeni iyo? Masu!
Munnaamini yeeyo? Vekeekhai.

164 Ookhala muhano okilaanthe vaavale vale othataana
woottharelana; onoomala-ru wooperariwa niitho,
khawiireiye saana. Masi nyuwo—nyuwo mwaaminiru Iyo,
munimwaakhela…nyuwo—nyuwo munookhala saana.
Munnaamini Yeeyo? Vaareera. Owo—owo onuupuwela yeeyo.
165 Muhano Peckenpough, kahi mwaha wa nyuwo, ti ya
musuulu ola okilaanthe va. Nyuwo muninvekelela yoowo,
masi munnaamini wira Muluku onoonvoniha? Munnaamini
wira Muluku onniwerya okileela etthu evonyeiye ni yoowo.
Mameetiku khansuwela; nnari. Ti yeeyo. Masasu oowiipa.
Ti yeeyo. Owo orina mukattyamiho w’ephome. Khweli! Awo
aatikinihiwa vakhani vakhala wira onootthuniheriwa orowa
oxikola wala nnari. “Makumi, ooweryaxa, onvikana xoowa
oniitha ninno-ninno.”
166 Kinnimoonamuthiyanammosa onttikiha yolya awe. Owo ori
nipuro nlo, mukihiye kiphwanye ethoni awe nipuro nlo. Ayo,
okilaanthe-ene ottuli iwe. Nsina nawe ti Muhano LewEllen.
Owo onnaamini ni murima awe wothene, mukattyamiho owo wa
mmirimani onimoohiyani. Amen!
167 Va ookhala muhano mmosa okilaanthe epantte ekina ya
yoowo, onikiweha naanaano va, okilaanthe wookiseryani; owo
owanre ilumeta. Owo orimwiipiwa makhonyokhonyo. Eri ntata
nanyu noolopwana; waari, khamurina vano. Ayo, mwaamini-ru!
168 Ankhi mwanamwan’ole, ottuli iwe? Onkhuma Ohio; orina
kankuru mmaithoni. Munnaamini wira Muluku onoonvoniha?
Owo onimwiira, nyuwo mwaamini. Ashland, Ohio! Munnaamini
vano wira Muluku onoonvoniha, Owo onimwiira. Exeeni Iyo?
“Ooweryaxa, onvikana khula…”
169 Va omphwanyaneya muhano mmosa va, yookhala emmanne,
owo orina mukattyamiho vanikhatani vawe. Ti yeeyo. Eyo
ekeekhaii? Vaareera, mwaamini Yeeyo, nto enoorowa. Munnona?
“Masu a Muluku, Annilamula miyuupuwelo ni sintthunaaya
murima.”
170 Vano, khasikhanle ittikitti sa mavekelo mpaani mu. Khaavo
mutthu wira avekele…wira akawe ittikitti sa mavekelo.
Hiyo khaninrumeela iyo va, siri wira sikhaliheke oratteene.
Muntthuna ovekeleliwa? Akavi antthuna ovekeleliwa okathi
Masu aniisooniheryaya mw’erutthuni? Ale a eliinya ela avenye
arwe epantte ela, elukame evirelo ela va toko, vaava va, nyuwo
muntthuna ovekeleliwa. Nto, nuumala yeeyo, kintthuna wira
nvirelo ola va arwe ottuli waya. Nto awo nuumala, nvirelo ola
va arwe.
171 “Makumi, ooweryaxa,…” Xoowa oniitha ninno-ninno
aamuwerya wira siiso? Nnari, mulopwana! Masi Masu a Muluku
anniwerya wira. Mwaha wa xeeni? Awo Masu a Muluku. Vano,
munnaamini?

172 Meetiku Muulupale! Ori vayi munn’ole muthiyana a
o—oTennessee, Munna Ungren, ahiiso Downing? “Meetiku
muulupale vano ori vakhiviru.”

173 Miyo nkinkhalakhala kiliyalaka eyo, oFort Wayne ohiy’ule
okathi mwaaruusi ule a Amish ahiiso Dunkard aakilaanthe-
awe vale, arumihaka nenlo, “Meetiku muulupale ori vaava
naanaano va,” aiwaka-ru wira mwanmmirav’ole aahivonihiwa,
owo aahitupha, Erooho Yoowaarya khummorela, maihi awe
ooreera yaamorela mmakhatani, ni epiyaano khiyaapweteiwe
hata erumelo emosa. “Meetiku muulupale vano ori vakhiviru,
Yesu ookhupanyerya.” Owerya wa erimu orumihaka itekla iye
sa epiyaano, sirumihaka “Meetiku muulupale ori vakhiviru
naanaano va.”

174 Nkawehani, ti…Nyuwo munnaamini? [Ookhala oniira,
“…?…ayo, kintthuna kaamini.”—Mol.] Munnitthuna?
Munnona? Vano muupuwele, mwaaviraka…Vano,
mwaahaaminiki, muhirwe, mukilaathi. Muniira, “Miyo
nkinrowa o—miyo nkinrowa orwa voohilipelela. Miyo
kinimoorwa, kaamini.” Okathi miyo…

175 Bibilia ohimmye wira, “Ithoonyeryo iya sinimwaatthara
ale anrowa waamini. Awo yawiixaatherya matata aretta, awo
anoopenuwa.” Eyo ekeekhaii voolikana. Vano, eyo entthariha
yootthuneya, “mwaamini-ru Yeeyo.” Vano, miyo kinnaamini
ila. Muluku oowooniheryani nyuwo, miyo kinnaamini Yeeyo.
Munnona? Owo onnisuwanyeiha Masu Awe, wira ooniherye wira
awo Masu Awe. Omaliheriwa wa Yoolempwa, wira olipiherye
wira ti siiso. Vano, mwaamini mwaaviraka va. Munimwiira?
Vano nto kawiixaatheryanimatata,…eyo vekeekhai t’ile Bibilia
ohimmye awe.

176 Mookhalana makhura va oottikitthela, Munna Neville?
Rowelani, murwe epantte ela nno, nrowe nimaliherye
Yoolempwa. Murwe epantte ela nno, ni mmuttikitthele khula
mutthu okathi awo anviraaya, nto hiyo nnimwaavekelela. Vano,
wira kikupali, wira kinoonvekelela mavekelo o waamini khula
mmosa a nyuwo, nrowe niwiirihe othene wiixaatheryana matata
mmosa ni mukhwaawe ale akhanle alipa-oowaamini. Mookole
moono, mwiixatheryane matata mmosa ni mukhwaawe. Ti
vaavo onrowaahu osuwela etthu muhina mwa minuutu vakhani.

177 Kinimoona moota ekereja aka ekelenle aya ohoolo,
wa ele enaamini ahu; kinimoona moota atthu akelenle
aya ohoolo; moota alikanne aya wira emukuxe Xoowa ni
ohoolela, wira, “Miyo kinnootharimulani, Satana!” Munnona?
“Miyo kinnootharimulani! Nyuwo khamunwerya—nyuwo
khamunwerya-tho okikhaliha oohaamini.” Itthu iya siniireliwa-
ni? Wira atthu yaamini. Ti Masu. Ti vaavo enooniherya wira
kinoolaleeryani Ekeekhai, Masu. Masu oowiipaka erutthu,

oowiipaka erutthu mwa nyuwo; oopakiwa Masu; akhalaka
Ekumi mwa nyuwo, akhalaka Ekumi mwa miyo. Munnona?

Meetiku Muulupale! Vaareera, nrowe nuuramihe muru vano.
178 Pwiya Yesu, Meetiku muulupale ori vakhiviru naanao
va, Nyuwo mwa Meetiku. Miyo koolaleya Masu Anyu, ni
Masu Anyu ahimmye wira Nyuwo muri vaava; wira Nyuwo
mwa mmosaru nsana, olelo, ni mahiku othene; wira Nyuwo
khimukhanle ovonyaka. Nyuwo khamunatoko ovonya ni hiyo,
Pwiya. Nto vano, mutthuniherye wira khula mmosa w’ala orina
matata vasulu va mmosa ni mukhaawe, iparakha sa Muluku
sikhale mwa yaawo. Ni naarwaaka, awo atthu oowaamini.
Ni naattikitthelaka makhura, pastore ni miyo, ni waaviriha
muliinyani mu, khula mmosa avira va ni waamini wira aamini,
wira asuwele wira Muluku yoole a Wirimu ori vaava. Khula
mmosa aitathe. Anooweryawira emaara ela emosa paahi, Pwiya?
Mwaatthuniherye paahi…mutthuniherye ekele muhina, Pwiya,
emaara emosa. Mutthukule maitho aya, Pwiya, wira ewerye
woona etthu eniiraneya, ni ehikhale oohoona, ooveveleya, masi
yoone ekeekhai ya Mukhalelo wa Yesu Kristu ohihimunwe.
Munivahe, Pwiya, mwa Nsina na Yesu. Amen.
179 Kinoolopolani mwa Nsina na Yesu Kristu, wira muhirwe
muliinyani mu voohikhala wira munimoona wira mookhalana
Waamini iwo Woomalela, okhala wira munrowa okuxaka okathi
aya paahi, okathi wa mutthu mukina. Muhiire! Nto ni…okathi
woolaleenryakani, kootoko wooleelani etthu khuhiiraneya?
Vekeekhai! Apwiya ti yiirale eyo. Awo khakiirenle miyo, miyo
kinnaamini. Awo awiirenleni nyuwo, wira nwerye waamini wira
enooleelaakani Ekeekhaii. Vano mwaamini, enookhala saana, ni
eyo…munookhala mukumi. Mwaaviraka va, murihe ohaamini
wanyu mu…mpoolosani ya erooho va. Khamunrowa woona,
masi eri vaavo. Okathi makhura awo anookwannyayani, muhiye
ohaamini wanyu vaavo vo. Muhele eyo ni murowe ni Waamini
Woomalela wira nyuwo mookhala saana. Munimwiira? Apwiya
yooreeriheni, nto.
180 Vaareera, kinrowa onvekela mutthu okhanle ohoolelaka
masipo, wira paahi…Ori vayi mulaleyi ule muulupale, munna,
wira…? Nsina nawe ti pani? Capps, Munna Capps. Owo ori
muliinyani? Exeeni iyo? Murwe va, Munna Capps, mweemele
vo mwiipe (muthukumano) hiyo othene nivekelaka, “Meetiku
muulupale vano ori vakhiviru.”
181 Awo yeettiheryaka, khula mmosa aipe vano ni murima.
Muhiipeke paahi, wira, “Kinrowa wiipa, ‘Meetiku muulupale
ori vakhiviru vano, Yesu ookhupanyerya. Mulavule, wira
muhakalalihe murima wooceiye, Yesu ookhupanyerya.’” Oh, oh,
oh, wulu!
182 Mutthukulaka eyano saana! Mukhale ookasoopa. Okasoopa
wa muroohoni mwanyu. “Ayo, Meetiku muulupale ori vakhiviru

vano, Yesu ookhupanyerya!” Owo onnooniherya wira Owo ori
vaava! Miyo kinnimwaamini Yoowo. Amen.
183 Vaareera. Ale a…Ale arina waamini erwe ohoolo.
184 MwaNsina na YesuKristu, kinnimwiixaatheryamatatawira
ovonihiwe.

Mwa Nsina na Yesu Kristu, miyo kinnipwapwela eretta.
185 Mwa Nsina na Yesu Kristu, kinnimwiixaatherya matata
munn’aka, wira ovonihiwe.
186 Mwa Nsina na Yesu Kristu, kinimwiixaatherya matata
munn’aka wira ovonihiwe.
187 Mwa Nsina na Yesu Kristu, kinnimwiixaatherya matata
munn’aka wira ovonihiwe.

MwaNsina naYesu, kinimwiixaatheryamatatamurokor’aka
wira ovonihiwe.

Mwa Nsina na Yesu, kinimwiixaatherya matata
murokor’aka.

Mwa Nsina na Yesu Kristu, kinimwiixaatherya matata
murokor’aka wira ovonihiwe.

Mwa Nsina na Yesu Kristu, kinimwiixaatherya matata
munn’aka.

Mwa Nsina na Yesu Kristu, kinimwiixaatherya matata
murokor’aka.
188 Mwa Nsina na Yesu Kristu, kinimwiixaatherya matata
munn’aka wira ovonihiwe.

Mwa Nsina na Yesu Kristu, kinimwiixaatherya matata
murokor’aka.

Mwa Nsina na Yesu, munvonihe murokor’aka.
Mwa Nsina na Yesu Kristu!
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.

189 Mwa Nsina na Yesu Kristu, munvonihe ola, munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu!
Mwa Nsina na Yesu, munvonihe murokor’aka.

Mwa Nsina na Yesu, munvonihe munn’aka.
190 Mwa Nsina na Yesu, munvonihe munn’aka. Owo akhale
mukumi.

Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Nsina na Yesu, munvonihe murokor’aka.
Nsina na Yesu, munvonihe murokor’aka.
Mwa Nsina na Yesu, munvonihe ola, murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.

191 Mwa Nsina na Yesu, munvonihe mwaan’ola. Muluku,
munvahe.

Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe mwammirav’ola.
Mwa Nsina na Yesu, munvonihe munn’aka.
Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Nsina na Yesu, munvonihe mwanamwanemwamuthiyan’ola.

192 Mwa Nsina na Yesu, munvonihe ola, murokor’aka.
Mwa Nsina na Yesu, munvonihe murokor’aka.
Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe munn’aka.
Nsina na Yesu, munvonihe munn’aka.
Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe munn’aka.

193 Nsina na Yesu, munvonihe ola, munn’aka, Pwiya.
Nsina na Yesu, munvonihe munn’aka.

Nsina na Yesu, munvonihe, Pwiya, munn’aka.
Nsina na Yesu, munvonihe munn’aka.
Nsina na Yesu, Pwiya…?…wa ovuwa wa Muluku.

194 Munvonihaka munn’aka, mwa Nsina na Yesu. Mmuhiye.
Mwa Nsina na Yesu, munvonihe murokor’aka.
Nsina na Yesu, munvonihe munn’aka.
Nsina na Yesu, munvonihe munn’aka.
Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe murokor’aka.
Nsina na Yesu, munvonihe mwaan’ola.
Nsina na Yesu, munvonihe murokorak’ola.
Nsina na Yesu, munvonihe murokorak’ola.

195 Mwa Nsina na Yesu Kristu, munvonihe murokorak’ola.
Nsina na Yesu, munvonihe murokora…?…
Mwa Nsina na Yesu, munvonihe murokor’aka.
Mwa Nsina na Yesu, Pwiya, munvonihe murokor’ihu.
Mwa Nsina na Yesu, munvonihe munn’aka, mmukhalihe

mukumi.
196 Mwa Nsina na Yesu Kristu, munvonihe murokor’aka, Pwiya.

Mwa Nsina na Yesu, munvonihe munn’aka.
Nsina na Yesu, munvonihe munn’aka.
Mwa Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe ola, murokor’aka.
Mwa Nsina na Yesu, munvonihe mwanamwane

mwamuthiyan’ola.
Mwa Nsina na Yesu, munvonihe murokor’aka.
Nsina na Yesu, munvonihe munn’aka.
Nsina na Yesu, munvonihe murokor’aka.
Nsina na Yesu, munvonihe murokor’aka.
Nsina na Yesu, munvonihe mwaan’ola.

197 Munvonihe mwaan’ola, Pwiya, mwa Nsina na Yesu.
Munvonihe mwammirav’ola, mwa Nsina na Yesu.
Munvonihe murokor’aka, Pwiya, mwa Nsina na Yesu.
MunvoniheMurokor’aka Collins, Pwiya, mwaNsina na Yesu.
Munvonihe murokor’aka, mwa Nsina na Yesu.
Munvonihe munn’aka, mwa Nsina na Yesu Kristu.
Munvonihe murokor’aka, mwa Nsina na Yesu.

198 Mpwehe ohaamini wanyu vano.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.

199 Murihele ohaamini wanyu mukaaxani naanaano va, nvire,
mukuxe Waamini Woomalela.

Mwa Nsina na Yesu, mukuxe. Yiiraneye.
Mwa Nsina na Yesu, munivahe, Pwiya.
Mwa Nsina na Yesu, munivahe, Pwiya.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka, Pwiya.
Mwa Nsina na Yesu, munvonihe murokor’aka!…?…
Mwa Nsina na Yesu, munvonihe ola.
Mwa Nsina na Yesu, munvonihe murokor’aka.

200 Mureerihiwe, munna. Mwa Nsina na Yesu, munvonihe
Munna Cox, Pwiya. Attottopeliwe Muluku!

Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.

201 Vano, muupuwele, miyo kinihela waamini wothene
kinsuwelaaka wira, mwa yeela, wa niwoko nenla.

Mwa Nsina na Yesu, munvonihe mwanamwane
mwamuthiyan’ola.

Mwa Nsina na Yesu, munvonihe murokorak’ola.
202 Muluku, kinnimwiixaatherya matata mwaana. Siiso
onoovonihiwa, mwa Nsina na Yesu. Amen.

Mwa Nsina na Yesu, munvonihe mwaaruusi ola.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka ola.

203 Mwanamwane mwamuthiyana? Mwaavenxe. Mwa Nsina na
Yesu Kristu, mwaavonihe, Pwiya, wa ovuwa Wanyu.

Mwa Nsina na Yesu, munvonihe murokor’ihu.
Mwa Nsina na Yesu, munvonihe murokor’ihu.

Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Yesu, munvonihe mwamunn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.

204 Mwa Nsina na Yesu Kristu, kinvekela ovonihiwa wawe.
Mwa Nsina na Yesu, munvonihe murokor’aka, Pwiya.
Mwa Nsina na Yesu, munvonihe mwamunn’aka.
Mwa Nsina na Yesu, munvonihe murokor’aka.
Mwa Nsina na Yesu Kristu, munvonihe murokor’aka.
Mwa Nsina na Yesu, munvonihe murokor’aka.

205 Mwa Nsina na Yesu Kristu, munvonihe munn’aka,
mwanamwane.

Mwa Nsina na Yesu, mwaavonihe, Pwiya.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe munn’aka.
Mwa Nsina na Yesu, munvonihe murokor’aka.
Mwa Nsina na Yesu, munvonihe murokor’aka.
Nsina na Yesu, munvonihe munn’aka.
Munvonihe murokor’aka, mwa Nsina na Yesu.
Munvonihe munn’aka, mwa Nsina na Yesu.
Munvonihe murokor’aka, mwa Nsina na Yesu.
Munvonihe murokor’aka, mwa Nsina na Yesu.
Munvonihe murokor’aka, mwa Nsina na Yesu Kristu.
Munvonihe murokor’aka.

206 Munvonihe murokor’aka. Mwaareerihe, Pwiya, wa
yawaya…?…mwa Nsina na Yesu.

Mwa Nsina na Yesu, munvonihe murokor’aka.
Mwa Nsina na Yesu, munvonihe munn’ihu.
Mwa Nsina na Yesu, munvonihe munn’ihu, Pwiya.
Mwa Nsina na Yesu Kristu, munvonihe murokor’aka, Pwiya.
Mwa Nsina na Yesu, munvahe yoovekela awe.
Mwa Nsina na Yesu, munvonihe munn’aka.



38 NSU NOOLAVULIWA

207 Mpwehe ohaamini wanyu. Murwe, mwaaminiki vano,
Muluku onimoovahani. Murwe, mwaaminiki, nto Muluku
onimoovahani. Miyo kinnaamini, miyo kinrumeela waamini
wothene kinsuwelaaka. “Awo anoowiixaatherya matata aretta;
awo anoopenuwa.”

Mwa Nsina na Yesu, munvonihe munn’aka.
Mwa Nsina na Yesu Kristu, munvonihe murokor’aka.

208 Munoonela sayi yeela, Munna Neville? Munna Dauch,
etthuvo ya mahala a Muluku! Ola ti mulopwana aarina okhwa,
esumana emosa wala piili sivinre.
209 Mwa Nsina na Yesu Kristu, Muluku, Nyuwo muhaana
wira mumphentaka, Tithi, okhala Nyuwo moomwiirela itthu
suulupale. Kinimwiixaatherya matata, mwa Nsina na Yesu
Kristu.
210 Pwiya Muluku, mwa amwaar’awe oophenteya,
kinniwiixaatherya matata, Nsina na Yesu Kristu, wira
evonihiwe. Amen.

Kiireke othene aya?
211 Vano, nrowe nuuramihe muru vano.

Meetiku muulupale vano ori vakhiviru,
Yesu ookhupanyerya;
Owo onnihakalaliha murima wooriipiwa,
Oh, mwiiwe Nsu na Yesu.
Nsipo nooreeraxa niipiwe ni maserafi,
Nsipo nooreeraxa wa vanlumini ninkhwa,
Nsipo noosivelaxa nitonko wiipiwa,
Yesu, oottottopeliwa.

212 Moosuwela etthu kiwiirenlyakani? Nyuwo munikiihana
pastore anyu, ni munnihimya saana, okhala wira ka yoowo.
Vakhala wira miyo, pastore anyu, koosuwanyeihiwa ni Yesu
Kristu, wira kinvara muteko Awe, vano mwaamini moolumo
aka, mwaha wo wira eyiirelo ela ya waamini, mwaha wo
owiixaatheryanimatata,miyo koopwapwela eretta nimixankiho
sinoohaaxani, mwaamini yeeyo, siiso munimwaakhela
yoovekela anyu, voohicala wira exeenii, okhala wira sothene
sinniweryaneya w’ale anaamini. “Ni mwaavekelaka, mwaamini
wira munimwaakhela envekelaanyu.” Ni vekeekhai kinnaamini
wira kinnaakhela, ni mmurimani mwaka kinnikupali khula
mmosa w’ovonihiwa wanyu, kinnikupali, wira ohiiriwa. Miyo
kinnaamini, kinnaamini ni sothene siri mwa miyo. Nave-
tho, ni matata aka vasulu va maleeso ala apwehiwe va, miyo
kinniwehaka saana, kinnaamini wira awo anookumiherya
vekeekhai ele atthu avekenle aya. Miyo—miyo kinnaamini.
213 Ela enkela mwa Evurelo ele Yaneeraru! Miyo—miyo
kinimwaamini. Vano kintthuna kookoheni etthu vaxariya,
nyuwo nvinre muliinyani mwa mavekelo. Munniwerya tthiri

waamini, ni woona vano, wira yookhala etthu yiiraneiye mwa
nyuwo okhuma okathi mwiixaatheriwe anyu matata? Nvenxe
ntata!…?…Eyo eri vo. Ela t’ile enwehereryakahu. Vano,
ela kehiyo…Ela enoopacerya paahi othapuluwa ithutu vano.
Munnona? Epacenrye paahi ni…Miyo kiirenle ela niwoko
khata. Kiirenle ela niwoko khata. Kinvara etthu, moone,
okhanle okuxa ekakhelo ela ya waamini ni otthika-tho wira
kipacerye ni okela, moone, wira kivenxe waamini wa ekhalelo
emosa nyuwo muhinatoko anyu woona siiso khalayi. Kahi
waamini, masi Waamini Woomalela, wookhalihiwa osulu nno.
Ni munwehe Muluku ooloka voomalela, ni murima wooloka
voomalela, ommaliherya natiri oomalela, ni Masu Awe Ooloka
voomalela, yaawo akhanle owiithaxa onvikana xoowa oniitha
ninno ni nno ni Anlamula miyuupuwelo sa mmurimani. Exeeni?
Hiyo ninkela vano moolokani voomalela, okhala wira atthu
ahaana ophiyerya yeela wira Ekuxiwe. Ti yeeyo enkhoottiherya
naanaano va, enlipelela Ekereja okela Mowaaminini mmo
Woomalela wa Okuxiwa, miyo kinoophavela. Enihimya
wiithokosa voowiixerya, ennihimya voowaatta wa nyuwo,
masi hoothe ninoophwanya ni mahala a Muluku. Amen.

Meetiku muulupale vano ori vakhiviru,
Ookhupanyerya…

214 Pwiya Yesu, mmureerihe munn’aka oophenteya. Erooho
Yoowaarya Anyu okathi wothene emukhaliheke pastore ola
saana, ni emukhalihe mukumi ni a ikuru, mmutekoni Nyuwo
mmwiitthanenle anyu. Mwa Nsina na Yesu. Miyo kinniveka eyo,
Pwiya. Miyo kinnimphenta. Hiyo ninniveka. Hiyo noosuwela
wira ti yoolikana. Hiyo ninnaamini yeeyo vano.

Nsipo noosivelaxa nitonko wiipiwa,
O Yesu, attottopeliwe.

215 Nyuwo khamunimphenta Owo? Muupuwele paahi:
vaava va naanaano, woopacerya muteko mw’erutthuni
mwanyu, wo ovonihiwa wanyu, okhala wira Owo oolaiherya
wira yaamwiiraneya. Nto vano, moone, moovara etthu
kaahimmyaaka ohiy’ula? Muhuupulula mutikiniho wa yeeyo?
Moone, “Nyuwo mwairela mwaak’ola,” moone, muhihoverye,
muhihoverye, masi mwaamini ele ehimmye anyu. Vano nwehe,
voohiphiya minuutu mithanu, khula ntata noovenya, wira
muteko waahipacerya ovariwamwa yaawo naanaano va. Oh,
wulu! Owo ori vo. Ti yeeyo! Exeeni iyo? Mukhalelo wa Meetiku
muulupale.
216 Oh, nrowe ninvenxerye matata Muluku niipe-tho yeeyo.

Meetiku muulupale vano ori vakhiviru,
Yesu ookhupanyerya;
Owo onihakalaliha murima wooriipiwa,
Oh, mwiiwe Nsu na Yesu.
Nsipo noosivelaxa niipiwe ni maserafi,

Nsipo noosivelaxa vanlumini ninkhwa,
Nsipo noosivelaxa nitonko wiipiwa,
O Yesu, attottopeliwe.

217 Nrowe nikhale oomaala minuutu mmosa paahi. Nrowe
nimukokhorele Yoowo paahi mmurimani mwahu. Muupuwele
yeeyo: Muluku, Owo ori vaava. Owo ori vaava. Aani? T’ani
oisuwenyeihale ntoko Masu? “Wopaceryani naari Nsu, nto
Nsu naari ni Muluku, ni Nsu naari Muluku. Vano Nsu
nihiipaka erutthu khukhala ni hiyo, mmosaru nsana, olelo,
ni mahiku othene. Masu t’owiithaxa onvikana xoowa oniitha
ninno ni nno, hata Annilamula miyuupuwelo ni sootthuna,”
etthu murweenle-anyu va, etthunelo anyu y’okhala va, nyuwo
mw’ani; yoomusuwanyeiha Yesu Kristu okhala Mesiya, ni olelo
Eyo ennimusuwanyeiha Owo okhala Mesiya mmosaru, nsana,
olelo, ni mahiku othene.
218 Meetiku Muulupale, Yoowo ori vaava, Yoowo ohimmye
wira, “Ithoonyeryo iya sinimwaatthara ale anrowa waamini.
Awo yawiixaatherya matata aretta, awo anoopenuwa. Ni
nyuwo mwairela mwaak’ola, ‘Othaame-vo,’ muhihoveryaka
mmurimani mwanyu, masi mwawerya waamini.” Vakhala wira
Owo onniwerya opattuxa ikhopa, seiyo sihirina hata enamuna
nnakhala, wala hat’etthu vo wira saamini; ti waamini waka
yoomi onrowa ni wira yeeyo, waamini waka mwa etthu
Owo okitharimunle awe wira kiveke. Owo ookitharimula wira
kivekele yeeyo. Ni miyo kikupali mutharimulo Awewowiiwelela
Masu Awe, kaahiveka, nto khukhumelela! Muluku Wirimu
onnisuwela wira eyo ekeekhaii. Owo khonwerya waavoniha
aretta nave? Vakhala wira Owo onniwerya okivenxa ni waamini
siisa, hata w’atthu, hata wira anoohiwerya owela mpakha
mukhalelo owo. Awo yaahiweryeke wira, Owo pooti orumeela
waamini waka. Owo onniwerya okiweliha nipuro nlo, ni
miyo kinoowelelani nyuwo. Miyo kiniwaaminelani nyuwo.
Kinloolavulelani nyuwo.
219 Miyo ka munn’inyu, kineemela ntoko munn’inyu, mulipa-
oolapela, kiilipihaka voowerya waka wira koovareleleni ohoolo
waMuluku. Ni keemenle va ohoolo wa Ehice Yootteela naanaano
va, ni kikuxaka eyo…kithoonyaka ni ekatha akaMukuttho owo
onvuuva ephome, ni kilavulaka mwa Nsina Nawe wira ehiiriwa.
Ehaana wiiraneya, ni ehaana wiiraneya. Moosuwela wira
ehiiraneya. Koosuwela wira ehiiraneya, ni nyuwo moosuwela
wira ehiiraneya, ni ti siiso. Ti yeeyo. Amen.

Nsipo noosivelaxa nitonko wiipiwa,
O Yesu, attottopeliwe.

Nsipo nooreeraxa niipiwe ni maserafi,
Nsina noosivelaxa vanlumini ninkhwa,
Nsipo noosivelaxa nitonko wiipiwa,
Yesu, attottopeliwe.

220 Ni axetwani yaaniniiwelela mwa Nsina Nanyu, Nsina
nooreeraxa vanlumini ninkhwa. Axetwani…Nlo—Nlo
ninnahihimuxa alipa-ookhwa, Nlo ninnaavoniha aretta, Nlo
ninnimukukuttha namaretta, Nlo ninniwoomola axetwani, Nlo
ninnaapaka aKristu. Khanikhanle Nsina nikina vathi v’Erimu.
Miyo kinkhala mwa Nenlo, oopatisiwa mwa Nenlo, kinaamini
Nenlo, kinkokhorela mwa Nenlo. Oh, mukitthuniherye kikhale
epantte na Nenlo. Mukitthuniherye kiipwetexe mmansaka; nto
kiphwanye, Pwiya, mwa Nyuwo, Nsina Nle nniihaniwa Yesu
Kristu, Mesiya oottikittheliwa, wira kitthukule ephiro eriyari
ya marove a ohaamini wira kooniherye oreera wa Yesu Kristu:
mmosaru nsana, olelo, ni mahiku othene.
221 Muluku ooreeriheni vano. Mwatthikela-ru vaava Ettiminku
enrwa, muhimye onamoona wa moota nvonihiwanyu, etthu
yiiraneiye esumana ela. Nwehe moone eniiraneya. Yoomala!
“Munsuwela sayi?”
222 Owo orookileela wira “kihimye,” nto miyo khuhimya. Ti
yeeyo. Ti yeeyo. Yoomala. Miyo kinnaamini. Vano, pastore,
Munna Neville.
223 Okathi vakhani paahi. [Munna mmosa onlavula ilavulelo,
munna mukina onnitaphulela—Mol.]
224 Nittottopeliwe Nsina n’Apwiya. Nrowe nivenxe ntata
nimuttottopele Yoowo minuutu mmosa.
225 Hiyo ninnooxukhuruni Nyuwo, Pwiya. Hiyo
ninnooxukhuruni Nyuwo, Pwiya. Kooxukhuru, Tithi.
Kooxukhuru, Tithi.
226 Ntoko mulipa-oowaamini, mooweha okathi ovahiwaaya
mutthaka; ni ottitthima olavulaniwe aya, ni mooweha
otaphuleliwa otthika siiso? Ti yeeyo. Nkawehani ele yaakhanle,
voolikana ni Mutthaka; ni elipiheryaka wira etthu ene yaari
Ekeekhaii, wira Owo aahipaka etthu Owo oolaihenryaweni wira
aamwiira. Nwehe enamuna ovahiwe aya, ni nwehe enamuna
otaphuleliwaya. Nwehe okathi owo okhanlyawe olavulaka, ni
nwehe moolumo makavi owo ohimmye awe, moone, t’olikana.

Apwiya yooreeriheni, mpakha owoonani-tho. Amen. 

